
Kattavuk pivitsaujunik Kanuttogijanginnilu Inuit silatsualimâmiutigut atullutik immigojunik kavamait âkKisusi ma -

matigut ammalu avatitigut pitjutinginnik inuKutitta.

1. Allagak ITK AngajukKânganit
Ilonnata attutauniKaKattavugut imminiannimut. IkKaumaKattajavut uvattinegunnaitut ammalu
ikpiniagutidlugit kitsanimmik Kaujimadluta ikilliumittitausimanimmik tamânegunnaimata akKutittini
inosittini. Asiujisimanivut uKumaittumagik uKâlautigigianga, tâvatuak nagvâKattavugut piusitsanik
tamatsumani uKumaittumi sulijumik kamadluta sivungagut.

Inuit Tapiriit Kanatami sivulliutigumajangit, ulinnaitausimajut 2016-mit 2019-mut Pannaigutimmi
ammalu kamagijaugialet, kamagiamut imminiattailiKullugit akunninginni Inuit. Imminiattailitit si -
gunnaKut inositsiagittotitsijet kitsatuniik nunagijattini, ammalu silatsualimâmi Inuit Imminiattai -
lititsinimmut Pannaigutinga (NISPS; “Pannaigutik”), pivalliavugut kamagiamut tamatsuminga pit -
jutaujumik atulluta takujausimajunik, Inuit-piluattumik kamagigialinginnik asiangutigumallugu
inogusigijavut. AtuliaKititsilutik NISPS pimmagiummat kamagiamut ilingajunik uKilliumititsigiamut
imminiannimik akungani Inuit silatsualimâmi kititanginnik ammalu ikilliumiKullugit.

Kaujimavugut atâtatsiasuakkuvut ikinnipânik kititaKalauttut imminiannimut. Inosik uKumaittosimavuk taitsumani tâvatuak
uKumaittuneKattalaummijut adjiulaungimagittut ullumi atuttaulittuni ilagenut. Atâtatsiasuakkuvut pitsatuniKalauttut ammalu
nukiudlutik, piulimatsigasuadlutik uKumaittutigut, taimaimmat tamânevugut. PitaKattigialivut inuKutivut piggagasuajuit —
piluattumik inosuttuvut — ikajutsitaugutitsanginnik nukiKagiamt ammalu pitsatujogiamut inosinginni.

Pannaigutik âkKitausimajuk aulatsigiamut imminiattailititsigiamut atuttaugunnatunik silatsualimâmi, avittusimajuni, ammalu
nunalinni. Atausingutitsiniattuk ammalu pitaKattisilluni ikajutsiutinik sakKijâgettunik nunaujuni ammalu avittusimajuni atut -
taugunnatunik imminiattailititsigiamut.

NISPS katingatitsivuk Inunnik tukisimautiKatigennikut pitjutigillugit sunait unuttuit inuKutitta ulugianagimmangâgit imminiannimut,
Kanullu pigajammangâta ikajugiamut ulinnailugit ammalu kamagiamut imminiannimut ulugianattunik ikinnisait inuit tikiKullugit
nigiugijanginnut tamatsumani uKumaittumi piusiuKattajumi.

Pitsianitsanga NISPS tatiKavuk suliatsagijattinik ikajuttigelluta sakKitisimajattinik ubvalu sakKitiniattatinik ilauKatigelluta
silatsualimâmi, avittusimajuni, ammalu nunalinni. Nigiuvugut atuttaulititsinik piggagasuannikut ilonnainolânninga Inunnut
ikajuttigelluta. IlauKatigennivut atuttauliaKinitsanginnut, akuninoniattuk, kenaujait, ammalu sakKititsigiamut inuit kenauja -
liugutitsanginnik, nunalet pilukâttauKunagit, ilikKusellu kajusimakKulugit.

Unuttuit inuit ikajusimavut sakKititsigiamut Silatsualimâmi Inuit Imminiattailigiamut Pannaigutinganik. Nakummegumavunga
ikajutsiutigisimajanginnik Inuit Tapiriit Kanatami (ITK) AngajukKauKatigenginnik, Silatsualimâmi Inuit katimajet Inositsia git -
totitsigasuannimi, Alianait Inuit Isumakkut Kanuittailigiamut UKautjigiajingit katimajet, ammalu Silatsualimâmi Inuit Inosuttuit
katimajingit. Tâkkua katingajiujut ikajutsisialauttut ilauKatautsianikkut ammalu KaujimattisiKattadlutik tânna ilutsitâdlugu allaKutik.
Ilitatsigumagivunga Inositsiagittotitsigasuannimut Canadami; Isumakkut Kanuittailititsigasuannimut kamajet Canadami; Ânniasiutik
Allison Crawford SuliaKapvinganit SungiutilukaKattatuit ammalu Isumakkut Kanuittailititsigasuannimut; Jack Hicks, Ilisimajullagik,
SuliaKapvinganit Nunalet Inositsiagittotitsigasuannimut ammalu Inosiligijik, Ilinniavitsuangani Saskatchewan; ammalu Ânniasiutik
Brian Mishara, Aulatsijik SuliaKapvingani Kaujisannimi ammalu IlauKataujuk Imminiattailigiamut ammalu TuKuKattajunik,
Ilinniavitsuangani Quebec Montrealimi, sivulisimammat âkKisuidlunilu Kaujititsiutimik pitsatunittâdlugu Pannaigutik. Taimali,
pattatugumajakka ITK NISPS âkKigiattausonik suliaKattingit, suliaKappâlaummata allaKutimmik pigianninganinit pijagedlugunut.

Nakummek,

Natan Obed

2. AngajukKaunet Naillitisimajanga

Kummuasimajut kititangit imminiannimut akungani Inuit Canadami uKumaittumaget atuttauKattajut
inuKutittinut ammalu silatsualimâmit kiujaugialik. Sitamait Inuit avittusimajungit Canadami (Inuvialuit
Satusasimajanginni Avuttusimajut Northwest Territoriesini, Nunavut, Nunavik ammlau Taggâni Quebec,
ammalu Nunatsiavut Taggâni Labrador), ilonnatik Kaujimajaugusilet Inuit Nunangat, kititaKavut imminian -
nimut pigiasidlutik tallimanit 25-ettulugit kititanit imminiaKattajut Canadami ilonnâgut.

Inuit pisimangilat, siaguninit, uKumaitsautiKalaungitut puttujunik kititanik imminiannimut. Silatsualimâmi,
Silatsuami Inositsiagittotitsigasuannimut katutjiKatiget nalunaititsivut imminiannimik angijumma giu ni -
nganik tâvatuak nukKatitausongugaluak inunnik inositsiagittotitsijikkunut uKumailutaujuk.¹ Inunnik
Inositsiagittotitsijikkut uKumaigijanga Inuit Nunangani nukKatitausongugaluak.

Puttujuit kititangit imminiannimut akungani Inuit atuttauKatigeKattavut ilonnaini Inuit Nunangani, tâvatuak
imminiattailititsigasuannik atunit atuKatigeKattajavut ilingangituk tukisimausinut atuttausonut sak Kitit -
sigiamut uluginattunik imminiannimut. Adjigettumik, atuKatigesimangilagut, Kaujijausimajunik, Inuit —
sulijumik atugatsanginnik imminiattailiutinik ilonnâni Inuit Nunangani Kaujititsiutinik iluingalugit
kamagigialinginnik.

Una NISPS takunnausiKavuk imminiattailigiamut atuKatigennimik silatsualimâmi, avittusimajuni, nunalinni
— ilonnâgut piggagasuannimut ilautillugit immigojut, ilaget, ammalu nunalet. PitaKattisijuk atugatsanik
imminiattailititsinimmut Inuit Nunangani sakkititsidluni katitsudlugit KaujimajaujutuKanik, ilisimajaujut
ammalu Kaujisannik imminiannimut atuttaugatsait.

Piusiumititsijuk atuKatigennimik tukisiagutinikkut ilumiutanginnik ammalu allatausimajunik ulugianattunik
atuttauKattajunik imminiaKattaningit akungani Inuit, pitaKattisidlutik maligatsanik malittaugunnatunik
avittusimajuni ammalu silatsualimâmi Kaujijausimajunik — malillugu ilonnâgut atuttaugatsak imminiat -
tailititsigiamut.

NISPS piusiumititsiniattuk siammatitsigiamut piunippânik atuttaugajattunik imminiattailititsigiamut,
pitaKattisillutik suliaKautitsanik Kimiggugimut atuttaugatsanik, ikajutsilugit ingiggainatut Inuit — sivulittet
Kaujisagiamut, sivukkatattiKattisillutik ammalu ikajuttigellutik pivalliatauninga maligatsak ikajutsigunnatuk
imminiattailititsigiamut, kamagiluallugit inositsiagittotitsigasuannimut pivallianet sugusini inosuttunilu
ilingajut inositsiagittotitsigiamut inunni.

Tugâgutiuluat ammalu kamagijaugialet ITK imminiattailititsinitsanga akungani Inuit ilumiutaKavut sâksinik
sivullipautijaugialinnik: (1) sakKititsilutik inuit kenaujaliugutitsanginnik, (2) sakKititsilutik ilikKuset kajusi -
mainnataukKulugit, (3) nigikkasiaKattalugit inositsiagittumik Inuit sugusingit inolitainnaninginnit, 
(4) Kaujimattisiallugit atuttaugatsanik kajusimajumik isumakkut inositsiagittogiamut ikajuttaugutinik
Inunnut, (5) saipatsalugit uKumaitsajut kitsajullu, ammalu (6) atullutik Inuit KaujimajatuKanginnik pigga -
gasuannimut ammalu imminiattailititsinimmut.

Pivalliagaluattilugit atunit sivullipautijaugialinni uKumaittogaluattilugit pitsiagiamut imminiattailititsigiamut
akungani Inuit, pannaigutivut ilonnâgut ikilliumititsivuk kititanginnik imminiaKattajuit. ITK kamaniattunik
piusiumititsigiamut atunit tugâgutinik sivullipautijaugialinni kamagillugit pijaugialet iluani allasimajanginni
ammalu suliagijaugialinni ikajuttiKallutik kavamaujunik ammalu Inuit avittusimajuni katutjiKatigenginnik
ikajutsijiKallutik ammalu ikajutsijinik sakKijâgettunik Inuit avittusimajuni pannaigutinginnik ammalu
imminiattailititsigiamut atuttaugatsanik.

3. Kaujititsiutik
Atunit sitamait Inuit Nunangani kamakKujisimavut puttusivalliajunik kititanik imminiaKattajuni akungani
Inuit jârigiallatânut, imminiannik tuKotauluaKattagaluattilugu akungani inuKutitta, piluattumik inosuttunut.
Asiujisimanik hontagiallatânik Inunnik tuKusimajunik imminiannimut sivunganinit unuttuni jâriusimajuni
angijummagimmik attuiniKatillugu ikittunik inuKutittinik ammalu ilonnatinik attuiniKaKattavuk. Puttu -
sivalliajut kititait imminiannimut iluani Inuit Nunangat inunni inositsiagittotitsigasuannimut kamajinut
uKumaigijauKattavuk piusigijausimajut tukisimadlugit ammalu, ilonnâgut, kamagiaKadlutik ammalu pivit -
sau junik asiangutitsigiamut.

NISPS atuttaugunnaKuk suliaKautigillugu ikajutsigiamut nunalinnik ikajuttaugutiKattisijunik, maligat -
saliuttinik, kavamanillu suliaKaKatigenik kititanik imminiaKattanimmut akungani Inuit tikillugu kititangit
adjigettilugit ubvalu katattilugit kititangit Canadami ilonnâgut. Pitsianiagutta tâtsuminga tugâgutimmik
pikKujijuk kamagiaKannitinik ilonnâgut ammalu ilonnangit allataumajut atuttausot sakKititsijut ulugia -
nattunik imminiannimut nunagijattini. Piusiumititsiniattuk siammatitsigiamut piujunik atuttaugunnatunik
imminiattailititsigiamut, suliaKautitsaKattisilluni Kimiggugiamut atuttaugunnatunik, ikajutsilutik ingig -
gainatunik Inuit — sivukkatattinginnik Kaujisannimut, sivukkatattisijiKattisillutik ikajuttigellutillu pivallia -
tauninga maligatsak ikajutsijuk imminiattailititsigiamut, ammalu kamalualluni inositsiagittotitsigiamut
pivalliatauningit suguset inosuttuilu tungavigijaulluni inositsiagittonitsanginnut inuit.

Puttujut kititait imminiannimut akungani Inuit Nunangat malunnautiuvut inulimâni ammalu kenaua -
liugutitsani sakKisimajut akungani Inuit Nunangat ammalu unuttuni asinginni avittusimajuni Canadami
taimanganit Inuit attutaugiasilaummatanit inuttâtulimmata ammalu nottitauvallianinginnut nunanut
inigijaunginnalittunut. UKumaitsasimavut inuKutivut aulatjataunimminut nottitauvalliadlutik, ilauKatau -
lidlutik naggunimmik ammalu inuit kenaujaliugutinginnut ilaget nunagilittamini, inulimât uKumaitsalidlutik
sakKititaujunut ulugianattunut imminiannimut nunaliujuni.

Ukua kenaujliugutet uKumaitsatitsiKattavut inuKutittinik pitâgiamut pigumaluajanginnik ammalu initsanik
sakKititsiKattavuk uKumaitsanimmik inosinginni inuKutitta. kenaujaliugutet tagvani allatausimajumi
uKautiKavut adjigettitaunginimmik, nukKatitausonik adjigengititsinimmik inulimâni ammalu kenauja -
liugutini piusiujut pitjutautillugit ilikKuset asingillu naggotaugutet, ammalu kavamait kamatsiangininginnut
kamagiamut adjigengititsinimmik. SakKititsinik kenaujaliugutinik inunnut tukiKavuk nukKatitsinimmik
adjigentitsinimmik ammalu atuttaugajangitunik adjigettisinginimmut sollu illusanik, ilinnianik, ammalu
atugatsanik inositsiagittotitsigiamut piusiujunik atulitsiataukKulugit uKauset, ilikKuset ammalu ulin nai -
taugutet.

Canada pigiaKalikKuk imminiattailititsigiamut akungani Inuit Nunangat pijaugialet kamagijaugialellu
pijaukKujaujut kamagillugit. UKumaittumagiuvuk isumagigianga Kanuk nunalinni aulatjataunitsanga
kamagijaugiamut nunalinni siKingani Canadaup inuKallutik adjigalanginnik inuit Nunangatut piggaga -
suallutik adjigettilugit kititangit imminiaKattajut.

Canada ilauttisivuk ammalu uKasimavuk atuttauliaKinitsangit Sulijumik kamagijaukKulugit Canadami 94
UKautausimajut kamagijaukKujaudlutik pigiasiutaullutik kamagiamut nunalinni piusiujut ilutsitâllugit
unuttut inuit kenaujaliugutingit atuKattajangit Inuit, Allait First Nations, ammalu Allangajuit Metis
nunalinginni. Sulijumik kamagijaukKujaujunik kamajet uKautjisimajut Canadamik suliaKaKatiKakKujidlutik
NunaKakKâsimajunik Canadamiunik matuttauKullugit uKumailutait inositsiagittotitsigasuannimi sakKisi -
majut NunaKakKâsimajuni ammalu NunaKakKâsimangituni nunaliujuni, ilautillugu imminiannik.2 Tâvatuak

piusingit adjigengituit âkKitausimavut Canadami kiugutinik imminiannimut akungani Inuit Nunangat
asiangugiaKalikKut Canada pitsianiappat kamagijaugialinnik.

Avittusimajuni nunalinnilu, NISPS suliaKautiuKavuk pitaKattisilluni unuluadlatunik malitaugialinnik ammalu
ikajutsigutinik sakKijâgettunik avittusimajuni imminiattailititsigiamut atuttaugatsanik, ammalu Kaujimat -
tisigiamut pivallianiujunik nutânik Inuit — sivukkatattet atugatsanginnik. Piusiumititsivuk tungavini, Inuit
— sunanik atugatsanginnik imminiattailigiamut ulinnailugit sivullipautijaugialet ilauKataugiamut
attuinippauKattajut imminiattailititsigiamut. Una Pannaigutik, atunit sivullipautjigiaKavuk sunanik tugâ -
gutinik ammalu kamagijaugialinnik atuttaugatsanik suliagijaujuk pivalliaKullugu.

Imminiattailititsigiak ilonnâgut ajunnamagikKuk, tâvatuak pitsianitsavut tatiKammagikKuk pigunnanittinik
kamagiamut inulimânik ammalu kenaujaliugutinik uKumaigijauluaKattajuk unuttunut ilagenut ammalu
sakKititsilutik piujunik ulugianattuit imminiannimut unutsiKattaninginni. Utittisisonguvugut inositsiagin -
nimik ammalu kenaujaliugutinik nunalinni kamatsianikkut Inuit suguset niKitsaKattisiallugit, illiamen -
ninginninit inummagiulilluginnunut, ilageni nunalinnilu ikajutsiKattajut inositsiagittotitsigiamut pivalliavuk.
kinatuinnak inogunnaipat imminiannimut, Kaujimavugut piguKattavut inosimmi piusiujut ammalu piusiujut
ilutsitâniadlutik tamatsumunga piusiujumut.

Inuit piggagasuammagiKattavut, ammalu uvagut atunit tungaviKavugut atâtatsiasuakkutinnik pitsiasimajut
Ukiuttatuttini avatini taimangasuanit itsasuaninit. Piggagasuasimavut piulimatsidlutillu uKumaittutigut
inogutitsatinnik; taimâtsainak pigiaKavugut kamagillugu una pimmagittuk suliatsak.

Sivullia agvanga tagvani NISPS uKautiKavuk takujausimajunik atuttaugunnatut imminiattailititsigiamut
takunnalugit ulugianattut atuttausot ammalu piulimatsigutet atuttausot. UKausiKajuk takujausimajunik
ikajutsinimmik kamagigasuajattinik imminiattailititsinimmut kamagiluallugit attutauniusimajut siagunit
uKumaittuit, inunni kenaujaliugutet, ilonnâgut uKumaitsanik, sugusiudluni uKumaitsasimanik, isumakkulu
pimmagittumillu uKumaitsautet. UKausiKammijuk piusiugunnatunik atugatsanik paigijaukKulugit immigojut
ammalu katingajet imminiannimut ulugianattunit.

kingullia agvanga tagvani NISPS allasimavuk sâksinik sivullipautijaugialinnik kamagijaugialet ammalu
kamagijaugunnatut ulinnaisimajavut malittaugunnatut avittusimajuni ammalu nunaliujuni imminiattai -
ligiamut atugatsait akungani Inuit Nunangat. Ukua sivullipautijaugialet imailingajut: (1) sakKititsilutik inuit
kenaujaliugutitsanginnik, (2) sakKititsilutik ilikKuset kajusimmainnaKullugit, (3) niKitsaKatsiatillugit inosit -
siagittogiamut Inuit suguset inolitainnaninginninit, (4) kamagitsialugit atuKattagiamut isumakkut Kanuit -
tailigiamut ikajuttaugutingit Inuit, (5) saipatsalugit sittutitausimangitut uKumaitsanimmut kitsanimmulu,
ammalu (6) makitatillugit Inuit KaujimajatuKangit piggagasuannimut ammalu imminiattailigiamut.

Ilaget pigutsaisonguvut sugusiminik pilukâttaunangituni ammalu ikajutsilugit ininginni pinniaviungituni.
AngajukKât nunalellu pitaKattisigunnaKut sugusinik pitsatujumik ilauKatigillugit ilikKusitigut illinattutigullu
ammalu ikajullugit pivallianinginni piggagasuanningitigut inuit imâk, uKumaittukoKattaniagaluattilugit
asiujinikkulu inosimmik, sunamik pitjutiKavut tukimillu.

3.1. Summat PitaKagiaKammangâtta Silatsualimâmi Imminiattailigiamut Pannaigutimmik

Ununningit Inuit iniKavut 53-ni nunaliujuni siammasimajut sitamani nunaKatigeni, katingadlutik 35 percentingit
Canadami nunani ammalu 50 percentingit satjugiani. Maligatsait inositsiagittogutellu adjigentitut atunit
nunalinni, ammalu nunalinni kamaKattavut imminiattailinimmik. Imminiattailititsigiamut atuKatigeKattavut
sivulliutidlugit Inuit Nunangat, suli ullumi atuttauKatiget tungaviKangikaluattilugit, Kaujijausimajut tungavet
tukisimajauvut Kaujijausimajunit ulugianattuit ammalu paigijaugutet atuttausot imminiannimut.

Silatsualimâmi imminiattailinimmut pannaigutet ottugangilat asitâtsigiamik nunalinni ammalu nunalet
piggagasuaKattavut imminiattailititsigiamik; tamakkua tukiuvut sakKititsigiamik tukisimautinimmik ammalu
tigumiallutik Kaujimatitsigiamut ammalu ikajuttigellutik akungani ilauKataujuit. NISPS tigumiavuk
atausiulingajumik, Inuit – sivukkatattingit kamagiaKavut tamatsuminga tuaviutigillugu, Inuit Nunangat –
nanituinnak uKumaitsaKattavuk. Ukua atudlugit:

1.     Piusiumitigasuallugit atuKatigennet tukisiagutinikkut allatausimajunik ammalu uKautaujunik 
         ulugianattunik atuttausonik imminiaKattaningit akungani Inuit;
2.     Malittaugatsait maligatsait avittusimajuni silatsualimâmilu Kaujijausimajuni tungaviujuni 
         kamagiamut imminiattailigiamik;
3.     Ulinnaisinik ilauKataujunik ammalu suliagigialinginnik imminiattailigiamut; ammalu
4.     Allalugit Kanuk adjigengigajammangâta ilauKataujut aulatsigiamik atunit asinik atutsiatumik 
         imminiattailititsigiamut.

Nalunaikkutak 1 (Kanuk NISPS asiangutitsigajammangât) atulluni ottotigillugit illuit Kanuk NISPS ilautit -
sigajammangât ilinniatitsigiamut pitjutigillugit maligatsait sakKititsigiamut pilukattaunangitunik sulijunik
imminik pigunnangitunik sugusinik ilagenillu.

Asingit ilauKataujut âkKisuisimavut ammalu atuttauliaKigatsanik imminiattailigiamut pannaigutinik
puttunitsanik inulinni imminiaKattajuni ikilliumititsigunnangitunik kititanginnik imminiannimut.³ Atut -
taulittut silatsualimâmi imminiattailititsigiamut pannaigutet atuKatigevut unuttunik piusiujunik: pitaKat -
tisivut sivukkattinik, atausiulitillugit imminiattailigiamut atugatsait ilonnaini inuligijinni suliaKapvini ammalu
asinginni pilukattautailititsijinut (sollu: ilinnianik, inositsiagittotitsigasuannik, maligatsaliunnik), ulinnailugit
atugatsait tukisiagiamut summat imminiannik sakKiKattamangât ilillugillu kamagijaugialet tâtsumunga
atugatsamut, ilauttilugit sunait Kaujimajaujut pitjutigillugu imminiattailititsinik (Kaujijausimajut ammalu
piunippâmik atuttaugajattut), ammalu ilauttitautillugit nunalet ammalu nunalet katutjiKatigengit.

Scotland ammalu Prâvinsinga Quebec (ilauttinagu Nunavik), ikilliumititsisimajut imminiannimut kititanik
atudlutik kamaluagiamut imminiattailititsigiamut atuttausonik âkKitaugunnasimalauttut pannaigutikkut.
Imminiattailititsinimmut pannaigutet pimmagiuvut pilukattailititsigiamut suliaKautigillugit.

Asingit nunait, piluattumik New Zealand ammalu Australia, âkKisuisimavut NunaKakKâsimajuni-piluattumik
imminiattailititsigiamut pannaigutinik, sunait sakKisimajut tamakkunani piggagasuanniujuni ilonnâgut
Kimiggutausimangikaluattilugit. New Zealandimi, Waka Hourua, ikajuttigengit akungani kavamanga ammalu
Maori ammalu Pasifika inuit, sakKititausimavut ammalu kenaujaKattitaudlutik sivuligiamut imminiat -
tailinitsangit Maori ammalu Pasifika inuit. Adjigettitaugaluadluni anginitsanut nunatsualimâmi pannai -
gutinut, Waka Hourua suliangit aulatauKattavut NunaKakKâsimajunut inunnut. Silatsualimâmili allataumajut,
karâllini silatsualimâmi imminiattailigutiKavut pannaigutimmik ilonnainut Inuit kititanginnut. Inuit Canadami
pitaKagiaKavut namminittinik silatsualimâmi ammalu avittusimajuni imminiattailititsigiamut pannaigutinik.
Taimâk kisiani atugatsavut ilingajut siagunitattinut ammalu allasimajunut kamagijaugiasigunnaKut.

Nalunaikkutak 1: Kanuk NISPS asiangutitsigajammangât



3.2. Nutâk Atuttaugunnatuk Imminiattailigiamut iluani Inuit Nunangat

Tagvona NISPS-kut ITK ilauKataujuk ilonnâgut kamagiamik imminiattailinimmik kamaluajunik papvisât -
taugiamut ammalu ikajutsigunnaluni tagvainaunitsak inosimmi immigojuit isumajâKattaniangimata
imminiagiamik. Unuttuit inuit piggagasuasimalikKut imminiattailinitsanginnut akungani Inuit atudlutik
ikajuttaugutinik, suliatsanik ammalu sakKititausimajunik ilingaluajunik adjigengitunut piusiujunut uKumait -
sanimmi. Piggagasuasimalittut atuluadlutik ilikKusinik kamagidlugit papvisâttaugutet, akiniagutet
imminiattailititsigiamut sakKititauKattajut, ammalu ilinniatitsinik ilinniatillugit papvisâttaugutinik Kanutto -
liaKigunnaKullugit piggagasuattilugillu inosuttuit ammalu ikajullugit pivalliaKullugit ilisimajaugialinnik.
Atunit tamakkua ottugautet pimmagittumik atuttaugunnaKut imminiattailititsinimmut tâvatuak pigun -
nangitut, inuKangitumi, kajusijumik ikilliumititsigiamut iluani Inuit Nunangat.

Pannaigutimmi Kaujijausimajut imminiattailititsigiamut isumatsasiugutiKavut ilonnainik inosinginnik
immigojuit, ammalu sunait pijausongummangâta ikajutsigiamut ilagenik ammalu immigojunik uKumait -
tutigonninginni Kaujimajavut unutsiumititsisot imminiannimut ulugianattunik. Kamagillugit atugatsavut
piggagasuannivullu ikajutsigiangit ilaget ammalu niKitsaKattisiallugit Inuit suguset attutauniuluaKattajuni
piusiujuni kamagijautsianitsangit isumajâlippata imminiagiamik. Inop Kaujisimajangit, piluattumik pigian -
ninginni inosinginni, ilutsiliuKattavut Kanuk takunnausiminik namminik ammalu inigijamini nunatsuami,
ammalu Kanuk pinialimmangâmmi uKumaitsanimmini. 

3.3. SakKisimajut Imminiannet Akungani Inuit

Unuttigijut 745 Inuit tuKusimajut imminiannimut taitsumani 14-ni jârini akungani 1999-mi ammalu 2013-mi
iluani Inuit Nunangat. Attutauniusimajuk tamatsumunga tuKugannimut imminiasimajunut kititaKavut
60,000 uKumaittumagik aulagianga. Tataminattoluasimajuk Kanugalâk ilonnangit kititangit imminian -
ninginnut akungani Inuit asiangugalâsimaningit akuninut.

Nalunaikkutak 2 (Imminiasimanimmut kititangit, Inuit avittusimajunginni ammalu katillugit kititangit
Canadami, 1999-2013) takutitsivut kititanginnik imminiasimajut akungani taitsumani 1999-2003, 2004-2008,
ammalu 2009-2013.

MânnaKamik tallimani jâriusimajuni, pigiasidluni 2009-mit 2013-mut, Canadami imminiannimut kititangit
ailfaulauttut 100,000-nit. Iluani Inuit Nunangat, kititangit imailingasimalauttut 60 ukunangat 100,000
Inuvialuit Satusasimajanginni Avittusimajuni tikiutidlutik 275-tet 100,000-nit Nunatsiavummi. Nunavik
ammalu Nunavut kititangit tamatsumani atunit ununnisaulauttut senaittudlugit silatsualimâmi kititanit.

Aulatjasimajut kititangit adjigelaungitut ilonnâni 14-nani jârini. Nunatsiavummi, kititangit imminiannimut
Kummuajomisimalauttut adjiugatik Nunavimmut, kititangit ikilliumisimatillugit. kititait Nunavummi ammalu
Inuvialuit Satusasimajanginni Avittusimajuni adjigelaungitut. Nunavummi imminiannimut kititangit
ikilliumitillugit KummuagiallaKâgatik; Inuvialuit Satusasimajanginni Avittusimajuni, kititangit ikilliumitillugit
agvanganik 32-mut 100,000-nit utikKâgatik 60-nut 100,000-nit. Silatsualimâmi imminiannimut kititangit
ikilliumitillugit suvailfanit 100,000-nit tikidlugu ailfanut 100,000-nit taitsumaniutillugu.

Nalunaikkutak 2: Imminiannimut kititait, Inuit Inuit avittusimajunginni ammalu katilllugit inungit Canadami,
1999-mit 2013-mut ukua 20 percentingit inuKutivut inilet silatingani Inuit Nunangat, kitittausimajuKangilat
Kaujigatsanik kititsisimanimmut imminiasimajunik akungani Kaningitumejut Inuit. Tatigijaugajattumik
kititsisimajuKangilak imminiasimajut kititanginnik Inunnik inilinni silatingani Inuit Nunangat tuKusimajut
nalunaikkutangit prâvinsini nalunaikkutattâtauKattangimmata inosingitigut piusingititut nunalinni.

Puttunippaujut ulugianattumejut Inuit angutet jârilet 15-nit 29-namut, kititaKallutik 40-tetuluanik silat -
sualimâmi kititanit ilanginni Inuit avittusimajunginni, inosuttut annait unutsikasâlittut ulugianattumejut
ulugianattumi kititangit imminiagasuaKattamata.

Nalunaikkutak 2:
Imminiasimajuit kititangit, Inuit avittusimajungini ammalu katillugit inuit Canadami, 1999-2013

Kaujimagit: kititangit ilonnaita inuit nalautsâttausimajut. katidlugit Canadami kititangit ukua 2001, 
2006 ammalu 2011-mi. 
Atuttaugunnatut: a) Inuit Kaujijausimajut atuinnaguttitausimajut ITK-kunut ukununga J. Hicks; 
b) katidlugit Canadami Kaujijaumajut – kititsisimajut Canadami, Nalunaikkutak 102-0552 – TuKusimajut ammalu 
tuKusimajut kititangit, kamagijaumajut immigotidlugit pitjutausimajut sunauningillu angutik ubvalu annak, 
Canadami, prâvinsini ammalu nunalinni, jârimi.

4. Malunnautet Sulijut 
     Imminiattailititsigiamut
Sulijut imminiattailititsigiamut ikilliumititsigajakKut imminiagiamut ulugianattunik, unutsitillugit paitsigutet
atuttausot ammalu pivallialutik piggagasuannikut immigojuni, ilaget, ammalu nunaliujut.4 Ulugianattuk
uKautiKavuk atugatsanginnik inolluni unutsiumiKullugit pivitsagijangit Kanimmasinit ubvalu tuKunnimit.
Imminiannimut ulugianattuk sunaugajakKuk avatini, piusiusimajutigut, aulausini, suna pitâgijausimajuk,
ubvalu Kaujimajaungituk suna pitjutiujuk. Asiagulli, paigijaugutik atuttausok sunauvuk ikilliumititsisok inop
pivitsanginnik Kanimannikut ubvalu tuKugiamut. Paigijaugutik atuttausok sakKigunnaKuk avatinit,
piusiusimajumit, aulausimmit, pitâgijausimajumillu piusiujumit, ubvalu Kaujimajaungitumit pitjutaujumit.

Piggagasuannik uKautaugunnaKuk unuttutigut piusiujutigut. Piggagasuannik sungiutititsigiamut ubvalu
pigusok kenammi uKumaitsanimmut ubvalu uKumaittunit. Piggagasuannik atuttaugunnagivuk pigusok
unutsivallialuni paigijaugutini atuttausoni, ilangani taijaujut inositsiagittotitsigasunnimi pitsatuniujut,
sakKititsisok pitsianimmik Isumakkut Kanuittailigiamut, anginitsamik kamasongulilluni uKumailutanik ubvalu
uKumaitsanimmik, piggagasuannik — pivallianikkut aulausimmi (sollu Kinijalluni inuit ikajuttaugutinginnik
ammalu ilauKatautsiaKattaluni sulijumik pivallianiujuni).

Allatausimajuni atâni, ulinnaitausimajuni atâni, ulinnaisivugut ammalu uKâlautigidlugit unuttut ulugianattuit
imminiannimut (takugit Nalunaikkutak 3: Imminiannimut ulugianattut ammalu paitsiutet atuttausot ilingajut
Inunnut Canadami). Piusiujut ilauKatauningit tamakkununga ulugianattunut atuttausonut ilaujut immi -
niannimut inugijattini ilutsiKadlutik sulijunik tungavinik NISPS sivulliutigumajanginnik, ammalu tugâgutingit
pijaugialellu iluani atunit sivullipautijaugialinni. Ulugianattut atuttausot imminiannimut piusiuKattasimajut,
piusiusimajut ubvalu Kanuilingauset Kaujisattaunikkut ilingasimajut imminiannimut aulausiujuni iluani
inulimât. Tamanna tukiKavuk inosigisimajangit tuKusimajuit imminiannimut adjigettunik piusiKasimajut,
ilautillugit taimanganit ubvalu ilonnâgut uKumaitsasimajut, ajutsak ammalu kenaujaliugutiKanginik,
sugusiudlutik ânnitittauKattasimajut. Taimaigaluattilugu sittutitaugunnangituk imminiannik immigojuni,
ammalu inuit takuKattasimajut taimaittunik atautsimik ubvalu ununnisanik ulugianattunik atugatsank
tuKugasuasimangitut imminiannikut.

kamagigumajavut imminiattailititsigiamut ilingavut tukisimausittinut ulugianattunik atuttusonik ullumi
takutsanik nunagijattini ammalu piusiujuni unutsivalliatuinnasot pitjutaujut uKumailutait inop inosingani.
Pimmagiuvuk Kaujimagiamut ulugianattunik atuttausonik ulinnaisimajattinik atâni iluingaingilak allatausi -
majunik, tâvatuak siammasimajut nunaliujuni.

Nalunaikkutak 4 (Kanuk ulugianattuit siammasongummangâta nunattini) takutitsivuk Kanuk inuit attutau -
Kattamangâta uKumaittunik illiamelitainnadlutik, ammalu Kanuk imminiannik ulugianattigimmangât
unutsigiallatâKattadlutik inop inosingani uKumaitsanginnanikkut. SakKijânginnatitsijuk imminiannimik
ulugianattotillugu imminiagiamik sakKititsiKattajuk nunagijattini.

Nalunaikkutak 3: Imminiannimut ulugianattut ammalu paitsiutet atuttausot ilingajut Inunnut Canadami

Nalunaikkutak 4: Kanuk ulugianattuit siammasongummangâta nunattini



4.1. Siagunit UKumaitsanik Imminiannimullu Ulugianattut

kititangit tuKugajut imminiannimut akungani Inuit Canadami KummumagilaukKut Inunni 1970-ni akungani
kinguvângujuni inosuttuni pigutsanitsangini nunaliujuni. Takutitsigunangitut Inuit puttujumik kititaKa -
laummangâta imminiannimik tamatsuma sivungani. InutuKait apitsutausimajut 1991-mi Igloolimmi
UKâladlutik Siagunitanik Suliagijausimajunik uKâlautigidlugit imminiannik “Kaujijausimajuk Kangaulimmat
taimaiKattasimajut” ubvalu “kisiani Kangatsoligaimmat,” kiugunnadlutik pimmagiujumik piusiusimajumik.⁵
Imminiannik tigumiattauluasimavuk inummut isumangagut uKâlautigingimagidlugu.

Kummuasimajut kititait imminiannimi Kaujijausimajut Inunnut ilingavut angijummagimmik akungani inuit
ammalu uKumaitsalidlutik ilikKusimigut inugijattini sakKititsisimavut imminiannimut ulugianattunik
unutsidlutik ammalu, iluani ilageni, kingulligeKattadlutik kinguvângujut. Tamakkua inunni ilikKusinillu
piungilititsisimavut Canada inuttâsigiasimmat akungani Inuit Nunangat, federal kavamanga aulatsigia -
simmat maligatsatigut suliaKapvinik piusiujunillu imminik pisogijattinik. Tamakkua piusiujut attuiniKam -
magivut inuit kenaujaliugutinginnik sakKijâjunik nunattini ullumi.

Sivungani Unatannisuak II, ununningit Inuit iniKaKattalaukKut aulâsimavinni nunami ikinnisaudlutik ilaget.
Unuttuit Inuit tiliuttausimavut nunalinneKujaudlutik uppitunut misiuninut ammalu Pulesikkunut (RCMP),
uKautijauKattadlutik kavamamut akiKangitunik illutâlâttut, ammalu ilangani kappiasâttauKattadlutik
aittutauttailidlutik ikajuttaugutinik, sollu sugusitsiutinik pitâgijauKattalauttut Inunnut ilagenut.

Lillian Elias Inuvimmiuk, Northwest Territories, ikKaumajuk piusivinimminik ilauKataudluni Aklavik
kotingualet ilinniavinganut taijaujuk Legacy of Hope Foundation. Kaujimangilanga summat ilinniaviliagia -
Kalaummangâmma akuniulittilugu jârini, tamânekKâdlunga pingasuni jârini ubvalu tallimani,” uKajuk.
“Kaujiniadlunga summaumagât [AngajukKâka] tamaungatitsigiaKasimalauttok asiujilâligamik sugusit -
siutiganik, ilonnânik ilonnaita sugusitsiutinginnik nallivut ilinniavilialaungikkuta suguset.”6

Nottitauvallianik nunalinnut sukkajummagiulaukKuk unuttunut ilagenut, ununningit Kangiqtugaapingmiut
nolauttut Clyde Riverimut, Nunavut, 1960-ni pikKotaudlutik kajusijumik kajusingitumillu uKautjutaudlutik
pitaKalâttut ilinnianimmik, inositsiagittogutinik, ammalu illusanik 1960-ni, Inungita kititangit Clyde Riverimi
32-ngulauttut; 1969-nainaulimmat 270-tiunialidlutik.7

Ilangit Inuit Nunatsiavummi taimâk pijausimagivut tuavittumik nottitaudlutik asinginnut nunaliujunut. Inuit
Hebronimiut Nutâmilu nottitausimavut nunaminit akungani 1956 ammalu 1959-mi misiuninut, kavamanut,
ânniasiutinullu. Pannaisimavut Kaujimattingimagidlugit ammalu akiniagunnasimaniattinagit. AjuKittuijuk
F.W.Peacock, Aulatsijinga Moraviamiut katimmavingata Nainimi, uKautiKagalâsimajuk ilanginnik pitju -
taujunik matutsigiamut Hebronimik Nutâmillu 1955-mi allaganga imailijuk: Inuit imminik pisonguniappata
inoKataullutik ilonnanginnik pitaKagiaKavut kenaujaliugutinik pigunnatuagutik ammalu tamakkua
kenaujaliugutet pitâgijaugunnangitut inunnut inilinnut kangidluni Kikittanilu salumaittunik illulinnut.⁸
Takunnausingatut AjuKittuijuk Peacock asingitalu, pivallianiappata Inuit tukiKavuk nogialet nunamit ammalu
sungiutisalillutik asinik nunaliujuni.

ImmaKâ ilanga piunginippausimajuk nottisigiamut Inunnik ilagenik nottisigamik pigianninginni 1950 ullumi
iniulittunut Inukjuak, Nunavik ammalu Pond Inlet, Nunavut, taijaunialittilugit Puttujumi Ukiuttatumiut
Resolute Baymiut Grise Fiord, Nunavut. Nottisiniusimajut Canadami aulatsigiamut namminiugumallugit
avittusimajut.

Inuit nosimajut nunalinnut KaujisimalaukKut kavamait illungit piujolaungitut ammalu pitaKatsiagatik
atuttaugialinnik. “Mikijukuluit Illuit” pitâgijauttitausimajangit federal kavamangata salumautiKalaungitut,
iluppiaKagatik ubvalu anittigiutinik. Inuit nosimajut nunaliujunut pitaKattilaungitut kavamanut illuliugiamut
sanaKattanialidlutik ivajânik sâttujânik, Kummujunik, Kisijanik, unikkausinik, ammalu alakkasâjanik idlivinik.

Ottotigillugu, 1962-mi Arviat, Nunavut, 82 Inuit ilaget ninniugautisimalauttut 64-ni mikijuni Kijujani illuni
ammallu igluviganni. Tamakkua piujolaungitut inoviugiamut sanajaumajut, siammaKattadluni Kanimmasik
sollu puvallunik.9 Nâninginni 1962 ammalu pigianninginni 1963, Kanimmasittâsimaniadlutik puvallunimmik
attutautillugit 55 percent illumejut, agvangit suguset nunalinni, ammalu 24 percent inummaget.10

Ninniugautilaummijut Clyde Riverimiut, Nunavut, 1965-mi pitaKattitaulauttut 18-nanik atautsimik illugusi -
linnik kititaKadlutik inungit 238-nik.11

Pigianninginni 1960, 60 percent Inuit ânniasiupvimelaukKut siKingani Canadaup ânniasiuttau giat tu -
simadlutik puvallunimmut.12 Unuttuit Inuit aullatitausimajut ânniasiuttaugiattudlutik utisimalaungitut
angiggaminut, ammalu ilagijangit KaujiKattaniagatik susimammangâta.

Canadami ilinnianik, ilauttilugit aullatitausimajut ammalu ullukut ilinniavimmeKattajut pikKotausimavut
ilaget nosimajut nunalinut ammalu sugusinginnit avittitaudlutik suli nunameKattillugit. Sivullipâk kavamanut
maligatsaliuttausimuk ilinniavik ilingalaukKuk Inunnut angmataudluni 1951-mi Chesterfield Inlettimi,
Nunavut. Ilinniavet aullatitsiviuKattasimajut KaningitoKattalaukKut nutânit nunalliulittunit, ammalu tamak -
kunani ilinniavimmejut tujummiKattasimalauttut ammalu atugiaKagunnaidluta uKausittinik ilikKusittinillu.

Ilangit suguset nukimut pijauKattadlutik ammalu Kunujunniataudlutik tamakkunani ilinniavini. Ilinniavet
aullatitsiviuKattasimajut aulataulaukKut 1960-ni. 2001-mi, kuatangit Inuit jârilet 35-nik jârikKutunitsailu
uKasimajut aullatitauKattasimanimminik ilinniavinut.13 Sanajauningit ilinniavet ammalu tujummiuvitsait
sivuppiagutausimavut Inunnut nunalinni, tâvatuak ilinniatitausimaKattalaukKut ilingangitunik inosingita
Inuit Nunangat, ammalu kisiani KallunâtitoKattadlutik.14

Inuit ikpiniasimalaukKut kavamait attuiniKasimaningit nutânik nunagijaulittunik Kanutuinnak inosinginni,
allât pitaKattisigunnaidlutik ilagijaminik. 1950-ni, Canadami Omajuligijet, kappiasusimajut nutât atuinnau -
littut atugatsait sollu sikidot ammalu aKumigot ulugiagijausimalaukKut unuluadlatunik niKitsatagajanningit
iKalunik asinginnilu, maligatsaliuniadlutik unuttunik omajunik Inuit niKitsataKattajanginnik, maligatsa -
liudlugillu ullusanginnik omajunniataunitsangit. Inuit nâlasimangitut omajunniagiamut maligatsanik
akilettitauKattasimavut ubvalu kappiasâdlugit pannanaittaulânningit.

SakKititauningit omajunniagiamut maligatsait adjigisimavauk tuKugatauniammata Kimmet KikKanginni
1950 sivunganullu. Hontagiallatât Kimmet KukittauKattadlutik Pulesinut ammalu asinginnut pitsatunilinnut
isumaKalaugamik kappianattoningit nunaliujuni ubvalu kappiasudlutik Kanimmasinik siammatit siga -
janningit.15 Kimmet Kimutsitet atuttauKattasimavut ingiggautaudlutik Inunnut ammalu omajunniatimik
pitsiatitsiKattadlutik imminillu pisongottigidlugit tatigigunnanimmik imminik. Taikkua attutausimajut
asiujisimanimminut Kimminik Kimutsiutinik uKumaittumelidlutik tigumiagiamut inosiujunik nunalinni.

Inuit uKumaigijangit sakKisimavut nunaliujuni atâni tamakkua uKumailutaujut unutsidlutik atulukat -
taugunnatunik atulukalidlutik ammallu pilukautiKattalidlutik. Unuttuit Inuit atuliaKisimavut imialunik
sivullipâmik nunaliujuni taitsumani inuit piggagasuagutiKatillugit malunnautinik asiujisimanimminut
nagligijaminik Kanimmasinut, aullatitauKattasimajunut ilinniavinut, ammalu angijummagimmik uKumait -
sautiKadlutik ilikKusigijiattinik piusiujunillu inogusimmi.

Initsausiangitunik iniKadlutik ilangit ilaget nunalinni pitâgigialimminik pitâsimangitut uKautausimajunik.
Salumainnik, ilautillugu uKumaitsanik pitjutigillugit ilinniavet, tuavittumik nottitausimanik tikillugit
kenaujaliugutet tatannamagilaukKut. Ilaget aviukKataudlutik uKumaigijaunnatut inigijaujut, suguset
ulugianattumelidlutik uKumaitsadlutik, ilautillugu imminiannik.

Unuttut ilaget nottitausimajut nunalinnut pivitsaKatsialaungilat sâlaKagiamik uKumaitsautinik atugia -
limminik, ilangit Kanuingikaluattilugit. Takutsauvuk piggagasuasimaningit inuKutivut ununningit Inuit inojut
ullumi uKumaittusiuKattasimagaluadlutik inositsiagittogasuagiamut ammalu Kanuittailigiamut ikKauma -
jauKattavut tamakkua sivunganinitait.

Aulatjataummagittuk tamanna siagunitanut, Inuit kavamaliaKattasimalittut namminik kavama Kagu ma -
lidlutik ammalu namminik aulatsigiamik satusainikkut iluingalugit nunami satusattaugiamut angiKatigegutet
uKautiKajut Inuit kavamatigut tungavitsanginnik Canadami ullumiulittuk. Namminik pisongunik Inunni
tukiKavuk pivitsangit Kanuk pigumajaminik ammalu tukitâllugit namminik akKutitsavut sivuppiagiamut
namminik aulallugit, ilautillugit kavamaKannik, ilinnianik ammalu Kaujisannik. Kaujisimajavut takutitsivut
uvattinik uKautigijausimajut uKumaigijattini pisimajut silatinginnit nunagijatta, tamakkua atugunnasiangitut.
Inuit namminik pisongugiangit takutsasiammagiuvuk imminiattailititsigiamut ammalu, pitsianiagutta, Inuit
uvattinik aulatsigialet kamagiamut uKumaittunik sakKijâjunik nunagijattini.

4.2. Inuit kenaujaliugutitsaKatsianginingit Imminiannimullu Ulugianattut

Inuit nunalingit piggagasuasimalittut inuit kenaujaliugutitsanginnik taimanganit iniKalilaugaminit
nunagilittamini sakKititauniammata, ammalu tamakkua suli sakKijâvut kenaujaliugutitsaKatsianginet (takugit
Nalunaikkutak 5: Inuit ammalu kenaujaliugutet iluani Inuit Nunangat). Imminiannik asingillu sunait atut -
tauvut inunni ammalu kenaujaliugiamik uKumaitsautiKadlutik nunalittini tamatsuminga piusiliut taudlutik
avatittini.

UKautaujut inuit kenaujaliugutinginni ilauttisivut ninniugautinimmik ammalu/ubvalu nâmmatunik illusa -
Kanginik, ilinniavinik pijageKattanginik, ajutsanik, ammalu niKitsaKatsianginik.

Ullumi, kititangit inogiamut nigiugijaujut iluani Inuit Nunangat senanit jârinit ikinnisaullutik Canadamiut
kititanginnit, pititsitillugu imminiannik. Kujanâtuinnalunnagit nunalet akitunippânik akilegiaKaKattaningit
inogiamut inojuni Canadami, âkKitausimangituk KikKanginnejut kenaujaliangit Inunginnut Inuit Nunangat
akiKavuk $12,000-mik akikinnisaudluni Canadamiunit. Tânna adjigettitaunginik immigojuit kenaujalianga
akitunitsauKattavut $60,000-tut Inuit kenaujaliangit kamagijaulimmata inongitunit NunaKakKâsimajunit
inunnit iniKajunit iluani Inuit Nunangat.16

Nalunaikkutak 5: Inuit ammalu kenaujaliugutet iluani Inuit Nunangat



Ajutsanik asingillu uKautaujut inuit kenaujaliugutinginni tukiKavut uKumaitsanimmik uKumaitsaningillu
ilaget ammalu aititsigunnaKuk adjigettitaungimmut inositsiagittotitsigasuannimut, unutsiKattadlutik
ulugianattut imminiannet akungani immigojuit, ilaget inulimâllu. Kaujisanniusimajut kamagijausimajut
ilingajut akungani inuit uKumailutangit ammalu imminiannik ubvalu imminiagasuasimajut uKautausimajut
unutsigiasimaningit ulugianattuit imminiagiamut akungani immigojuit pigiasidlutik inuit uKumaigijangit
piusiusimajut ajutsanimmut ammalu ilinniasiasimanginimmut.17

ÂkKisinik inuit kenaujaliugutitsanginnik pimmagiuvuk ilingajuk imminiattailititsigiamut. Atuttausot
sakKititsivut inuit kenaujaliugutitsanginik Kaujimajaudlutik inuit tungavigijangit inositsiagittotitsigiamut
ilautillugit piusigijangit inuit inolimmata, pigunninginnut, inosingit, ammalu jâringit, anginitsamillu
ajaugunnalugit ammalu piusiujuni (sollu kenaujaliugiamut maligatsait, inuit maligatsangit ammalu kavamani
piusiujut) ilutsitâllugit piusigijangit Kaut tamât inosinginni.18

Silatsuamili, ammalu pitjutaujut inositsiagittotitsigasuannimut sunait kenaujaliugutet ammalu inuit
Kanuilingausingit, inuit ikajuttaugutingit, ilinnianik, suliatsait/suliaKapvet Kanuilingausingit, inuit avatinginni,
nukiKagiamut avatiujuit, namminik inositsiagittogiamut piusiujut ammalu Kaujimagiamut ilisimajaugialinnik,
inositsiagittonitsangit suguset pivallianinginni, sunauningit angutet ubvalu annait ammalu ilikKuset.19

Inuit pitjutingit inositsiagittotitsigasuannimut adjigegajangitut ilikKusini ammalu inunni asiminit. 
Nalunaik kutak 6 (Inuit pitjutigijangit Inuit Inositsiagittonitsanginni) takutitsivuk ailfanik inuit pitjutinginni
Inuit Inositsiagittonitsanginni iluani Inuit Nunangat, ulinnaitausimajut inuKutittinut: Kanuilingausingit
pigiasi tainnatillugit suguset pivalliatauningit; ilikkuset uKausellu; inoguset; kenaujaliugiamut siamma -
titaunitsangit; pilukattautailinik ammalu paigijaunik; ilinnianik; niKitsaKattitaunik; atuinnauningit inositsia -
gittogiamut ikajotet; Isumakkut inositsiagittonik; ammalu avatet.20

4.3. Adjigengitunut Ilingajut UKumaitsaKattajunut Imminiannimullu Ulugianattut

Ilonnagalatta Kaujisimavugut uKumaitsanimmik ammalu asiujidluta inosittini. Taimaigaluattilugu, ikajut -
taugutta atâni sulijumik piusiugialinni, mamisonguvugut allât pigugiasinialluta tamakkunangat piusiusi -
majunit. Ilonnagalanginnut inunnut, uKumaitsanik ubvalu asiujisimanik Kângiutittitau gunnaKattangilak
ilanginnut ubvalu Kângiutitillugu piusiusimajuk. Sittutitausimangituk uKumailutak sakKititsigunnaKuk
kitsanimmik ammalu unutsititsiluni ulugianattunik imminiagiamut, piluattumik uKumaitsanet kitsautaup -
pata ammalu atullutik sungiutilukannatunik atuttaulukaKattajunik.

Kummuagiasimajut kititait imminiannimut iluani Inuit Nunangat takutitsivut sulijunik inuKutivut
piluagajattut Canadamiunit takunnainagutik imminiannimik ulugianattunik atuttausonik, ilautillugit
ulugianattuit atuttausot ilingajut uKumaitsanimmut piusiKasimajuni.

UKumaitsanet sakKigunnaKut kamajuKalippat piusiusimajumik ubvalu unutsilutik pitjutaujuit inummut
kappiasunnikut inosimmini ubvalu nukimmut pijaullutik, ubvalu inosingit ammalu inosingita asingita.
Tamanna ilauttisivuk Kaujijausimajunik sollu takunnasimajut ubvalu pinniatausimajut pilukâttaudlutik,
angijummagimmik ânnitaudlutik, ubvalu nukimmut ammalu Kunujunniataudlutik ubvalu ânnitittaudlutik.
Ilauttisigunnagivuk uKumaitsanimmik asiujisimannimut ubvalu tuKujuKappat nagligijanganik, nallituin -
nanganik pijausimanimmut, pijâkKumiungituk, ubvalu imminiannimut.

Nalunaik kutak 6: Inunni Pitjutaujut Inuit Inositsiagittonitsanginnut

INUIT
INOSITSIAGIT-
TONITSANGIT

NIKITSAKAT-
TITAUNIK

ILLUIT

ISUMAKKUT
INOSITSIAGITTO-

GASUANNIK

PILUKÂT-
TAUTAILINIK

PAIGIJAUNILLUKENAUJALIU-
GATSAIT 

SIAMMATI-
TAUNINGIT

ILINNIANIK

SULIATSAIT

ILIkKUSET
UKAUSELLU

KANUILINGAUSET
PIGIASITAIN-

NANINGA
SUGUSIK

PIVALLIANIKKUT

ATUINNAUNINGIT
INOSITSIAGITTOTIT-

SIGASUNNIMUT 
IKAJOTET

AVATET

kitsanik sakKisonguvuk inunni kamagiaKaligamik piusiusimajunik inosimmigut uKumaiginialidlugit, sollu
ininganelidlutik piusiusimajop uKumaitsanimmi ikKaumainnalidlugit ubvalu uKumangiutigilidlugit, Kuatsâ -
ngainnalidlutik ubvalu ânniagutigidlugit, ubvalu inosimmigut asiangulidlutik, asingita, ubvalu sivunitsamini.
UKumaitsanimmut kitsanik ilingaKattavuk kitsautigijaujunut, ilaugumagunnaidlutik kinakkunut, ubvalu
atulukattauKattajunik atulukalidlutik, tamanna uKumaittotitsigunnaKuk immigojuit inosinginnik inoga -
suagiamut inosinginni.21

PitaKattitaugutik ikajutsiutitsanik ikajotinillu uKumaitsaninginni sittutitsiutaugajakKuk kajusimagasuagiamut
ammalu âkKigasuannimi. IkajutsiutitsaKangipat, inuit taimaittunik piusiKasimajut Kaujimajut âkKisui -
gunnaKut uKumaitsanimmut kitsautinik malunnautinik uKumaiginialidlugit inositsiagittogun nania gun -
naidlutik pitsialutillu. Suguset piungiluammijut attutauningit initsaKagatik pilukâttauviugunnangitunik
ikajutsiutinillu ilingajunik paitsijinginnut.

UKumaittuit kitsautet ilauttisiKattavut ikpiniagusinik kappianattuni piungilititauniattilugit suguset
pivalliagiamik ilinniagiamillu, angijuguvalliadluni ilinniavimmi uKumaitsanitsanga, sivunittini uKumaittuit
ilingavut ilinniasimatsianiangininginnut, ammalu piungitulikatanialillutik maligatsanik siKumittigidlutik.
Attutauniusimajut uKumaittunut unutsititsisonguvut kitsautigijaujunik taimâtsainak pigiallatâKattalidlutik
ubvalu akuninut, ammalu sugusik anginitsamik ulugianattumenialilluni ikpinianialilluni sivunitsamini
uKumaittunik ammalu asinginnik Isumakkut uKumaittunik, ilauttilugu imminiannik.

Suguset attutausongugivut uKumaitsanimmut attutausimaninginnut paitsijingit, allât sugusik Kaujisi -
mangikaluappat uKumailutanik kajusijumik. Ottotigillugu, anânak atâtalu piusigisimajangititut ikpiniagiamik
uKumaittunik atusonguvut uKumaittunik uKummaitsanialidlutik ikpinialidlutik pilukattaunangitunik ammalu
paigijaunitsangit suguset. Tamakkua taijaujut adjigengitunut ilingajut uKumaitsautet.

Pimmagiuvuk ikKaumagiak uKumaitsautet kitsautet ikpiniaguset sakKititsisonguningit ulugianattunik
imminianitsanginnut immigojuit, kitsautinik Kaujisimajunongituk namminik. Unuttut inuit Kaujisimajut
uKumaittunik inoKattavut Kuviasudlutik inositsiagittodlutillu inosimmini, piluattumik paigijausimagutik
ikajutsitaudlutillu ilannâminut ilaminullu, ubvalu atuttitaugutik ammalu atugutik ikajuttaugutinik
uKumaitsaninginni. Unuttuit inuit Kaujisimajut uKumaittunik ottuKattangitut tuKugiamik ubvalu tuKullutik
imminiannimut, unuttuit Inuit nomarangit Inuit tuKusimagaluattilugit imminiadlutik kitsanimmut.
AsiujijuKammat nagligijaujunik ammalu nunalinni kiggatuttinik imminiannimut sakKititsigunnagivuk
ammalu piungiluamik uKumaitsanimmik kitsanikkut, sakKititsidluni unutsigajanningit ulugianattuit
imminiannimut.22

Ilagiallugu attutauniuKattajut immigojunut ilagellu, uKumaitsanik attuiniKagunnagivuk katingajinik inunnik.
UKausik siaguninit uKumaitsanimmut atuttauluaKattavuk uKautaudluni uKumaitsanik kitsanimmut
atuttausimajuk ilonnainut katingajunut sakKititsidlutik katitsudlugit ammalu Isumakkut killitâgidluni
inosinginnik ammalu ilonnaini kinguvângujuni.23 AtuttauKattajuk tamâni allasimajuni uKautilik kitsanikkut
sakKisimajut attutautillugit ilonnangit katingajut inunni ubvalu nunalet kajusijumik inulinni. Ilivalliavugut
ilingajunik akungani siagunit uKumaitsautauKattasimajut ammalu asiujiniusimajut ammalu ulugianattuit
kitsautiuKattasimajut ammalu imminiannimut aulausiujuk.24

UKautauningit Kaujimajaujut atuttausot ulugianattuit imminiannimut, sollu ilauKataujut uKumaitsanimmut,
ilangauvuk pitsatujummagik kamagigianga kamagigunnatavut imminiattailititsigiamut iluani Inuit
Nunangat. Imminiattailititsigasuannik uKumaittumagiuvuk ammalu tagvainak sittutitaugunnangituk.
Taimaigaluattilugu, Kaujijausimajut takutitsivut uKumaitsanik ilauKataunninga imminiagiamut ulugianat -
tunik, ammalu inuKutivut angijumik attutauKattavut uKumaitsanimmut, ammalu pitaKatsiangimut ikajut -
sijinik inunnik ikajuttaugialinnik attutausimajunik.



4.4. Sugusiudlutik UKumaitsaKattasimajut Ulugianattulu Imminiannimut

Ununningit suguset piguKattavut inositsiagittuni ilageni nagligijaudlutik ikajutsidlugillu. Suli, unuttut
nomarangit Inuit tuKuKattajut imminiannimut atusimajut sugusiudlutik pilukâttauKattasimanimmik ubvalu
ullumi malunnautet ilingavut pilukâttauKattasimanimmi uKumaitsanimmilu, sollu Kaujimagatik, Konganik,
sungiutilukattausonik atudlutik ammalu kitsanimmik.

Pilukânnik uKumaitsanillu ilangit Inuit suguset atuKattajangit uKumaitsatitsiKattavut imminiagiamik
ulugianattuni unutsisongudlutik inosinginnik atunit Kaujiutigisimajamini ilagiadlugit ulugianattunik
atuttausonik. kamagiluallugit pigugiasitainnaninginni ammalu kamagitsialugit suguset piguvallianinginni
pigusonguvut Kanuigatik, nigitsiaKattadlutik, ammalu uKautausoni avatiujuni, pitsiasonguniammata pival -
lialutik ammalu piguttisillutik piggagasuannimik, attutaunippauKattavuk, akuninut imminiattai litigiangit
akungani Inuit.

Silatsualimâmi Kaujisanniusimajut, sollu New Zealandimi Uppituit katimmavingani Inositsiagit totitsiga -
suannimi Kaujisanniusimajuk takutitsigunnaKuk inuit piungilutanginnik sugusiudlutik kajusitumik sakKitit -
sidlutik imminiannimik siagolimmat inummagiuligamik.25 Sugusiudlutik uKumaitsaKattasimajut, sollu
angijummagimmik ajutsanikkut, pilukâttaudlutik, ubvalu ikKagijaugatik sakKiKattavut ilingajut imminia -
giamut piusiujuni, sollu Isumakkut piujotsiagatik, sungiutilukattauKattajunik atulukalidlutik, ammalu
ajutsanimmik. Kummuasimajut kititait imminiannimi akungani Inuit iluani Inuit Nunangat ilangit uKautau -
songuvut ilingajut sugusiudlutik uKumaitsaKattasimajut nunagijattini.

Suguset pilukâttauningit, ikKagijaunginingit allât pinniatauKattaningit nukimmut sivungani piusigisi -
mangitavut ubvalu ilikKusittigut. Piusiusimajut nukimut ammalu Kunujunniadlugit suguset piungutum -
magiuvuk nunagijattini. 1/3 Inuit kiusimavut 2004 Nunavik Inuit Inositsiagittotitsigasuannimut Kaujisa -
niammata siammatitaugiaKangitunik apitsotinik Kaujititsiutimmi uKajut pikKujausimajut, ubvalu attuagia -
KaKattasimajut ubvalu pittitaugasuasimajut sugusiutillugit.26

Piusiusimajunik imminik Kaujititsisimaningit suguset uivisâlukattauKattasimajut puttujummaget Nunavummi.
Ukunangat 1,710 Inuit kiusimajut Nunalinnut ammalu Namminik Kanuittailititsijinut Kaujisaniammata 2007-
mit 2008-mut, 41 percentingit (52 percent annait ammalu 22 percent angutet kiusimajut) uivisâlukattau -
Kattasimajut sugusiudlutik, ammalu ilangani kappiasâdlugit nuliattaugiamut, attuatitaudlutik nuliagu -
tinginnik, nuliagasuadlugit, uivisâlukadlugit sâlagidlugit.27

Inuit uKumaittukoKattasimajut sugusiudlutik ulugianattumeluaKattajut imminiagiamik asiminit inunnit
uKumaitsasiaKattasimangitunit ubvalu uKumaitsasimangitunit.28 UKumaitsautet: paitsjet kamagijausi -
mangitut Isumakkut Kanuingikaluammangâta, sungiutilukattauKattajunik atugiamut ubvalu sugusiudlutik
nukimut pinniatauKattasimammangâta, uivisâlukallugit ubvalu isumaKatsiagaluammangâta. UKumaittuit
sugusinut atuttausimajut, suguset pillititauKattadlutillu, angijummagimmik ulugianattumetitsisot
imminiagiamut. Sugusett pillititauKattasimaningit angijummagimmik uKausiuvuk ilingadluni pinnianiu -
simajumut, uivisâlukattauk, isumangit piungilitidlugit, ammalu ikKagijausimanginingit sugusiudlutik.
Suguset pillititauKattasimaningit pitsatujummagiuvuk piusiudluni sittutitsigasuagiamut inositsiaginnimik
ammalu inosinginnik immigojuit, sakKititsisot ulugianattunik siagolimmat inosinginnut ilaunialittilugu
ulugianattuk imminiagiamut.

UKumaitsasimajut Sugusiudlutik Piusigisimajangit (ACE) Kaujisanniusimajuk, Kaujisadlutik United Statesimi,
takutitsivuk pitsatujummaginnik Kaujijausimajunik ikajutsijut unuttunik Inunnik piusigisimajanginni ammalu
atuttausimajut ilagettini nunalittinillu ilingajut imminiagiamut piusiujuni, sugusiudlutik piusigisimajanginni
pilukâttaudlutik, ikKagijausimangitut ammalu ilaget piungilutagisimajanga ilutsitâgisonguvuk akuninut
ammalu pigunnadluni, ilanginni, immigojunik ulugianattumettisillutik imminiagiamut. Una ACE Kaujisan -
niusimajuk ilangauvuk angijummagik Kaujisanniusimajuk sugusiudlutik pilukâttauKattasimajunik ammalu
ikKagijaugatik ammalu inosinginnik inositsiagittogasuagiamut siagolimmat ammalu inosingit.

Una ACE Kaujisanniusimajuk ilauKataunitsangit akungani inositsiagittotitsigasuannimut Kanuilingausingit
17,000 Americamiut inummaget ammalu namminik Kaujititsisimajut uKumaitsasimajut sugusiudlutik
piusiviningit. Senait uKumaigijausimajut sugusiudlutik piusigisimajangit Kaujisattausimajut, ilauttilugu
suguset pilukâttauKattasimajut (isumangitigut, uivisâlukadlugit), ikKagijausimangitut (isumangitigut,
nukimmut), ammalu pigutsanik pimmagittumik piungilutaujut (takunnagiamik pilukâgutijunik, imialunik,
ubvalu asinginnik atulukattausonik angiggani, isumangit piujogatik ubvalu imminniagumajuit ilaget,
angajukKât katititausimajut piungisautijut, ubvalu pilukâjut angiggani).29

Piusiusimajut ammalu ulugianattuit imialuni, ejalukanik atugiak, nuliattaunik, ammalu nuliadlutik aittunattuit
Kanimmaset taimaittosimavut.30 Una ACE Kaujisanniusimajuk Kaujisimajuk piusiusimajunik ammalu
ulugianattunik sikarettugiamut, Kuillait, nukiKatsiangitut, kitsanet, ammalu imminiagasuajut unutsival -
lianingit sugusiudluni kititangit pitsatujummaget, ilingavut imminiagasuagiamik inosuttodluni inumma -
giulidlunilu, puttunippânik uKumaitsautiKadlutik imminiagasuanitsangit inosuttuit 51-nanik allasimajuttalet
ammalu 30-nik allasimajuttalet akungani inummaget.31

Piusiujut akungani suguset pitsiatauKattanginningit ammalu imminiannimi takutsauvut Kaujijausimajut
Nunavummi, Kaujisattausimajut inosingit Inuit tuKusimajut imminiannimut. Ilinniadlugit inosinginnit
inosimajunit: Imminiannik Kaujisadlugu, Kimiggudlugit inosimajut ilonnatik 120 Inuit tuKusimajut akungani
Nunavut 2003-mi amma 2006.32 Adjigettitausimajut piusigisimajangit tuKusimajut piusiviningit 120
inotillugit Inuit ilaget jâriKatiget, sunauningit ammalu nunagijangit. Kaujisattet apitsuKattasimavut ilan -
nânginnik ilanginnilu tuKusimajuit ulinnaisigiamut adjigengininginni inosinginnik piusiusimajut tuKusi -
majuit imminiannimut ammalu adjigengitidlugit inoKatingit.

Kaujisannimi Kaujisimajut unuttumaget immigojut imminiasimajuni piusiKaKattasimavut pilukattau -
Kattasimaningit ammalu kamagidlugit katingajunit, ammalu ununnisait immigojuit imminiasimajut nukimut
ubvalu uivisâlukattausimavut sugusiudlutik asinginnit katingajunit tamâginni Kaujimasimangitut ammalu
pilukânnik puttujummagiusimavuk akungani tuKusimajuit imminiannimut, ammalu unuttuit inosimajut
ubvalu akuninut uKumaitsasimavut uKumaitsautitigut.

Imminiattailitigasuagiangit akungani Inuit pijaukKujaujut pitaKattilugit atuttaugunnatunik ikajutsiutinillu
kamatsiagiamut suguset pilukattaunangitunik inositsiaginnimillu inoKullugit, ammalu taikkua sugusiudlutik
pilukâttausimajut ubvalu Kanuk uKumaitsatidlugit pitaKattitaujut ikajuttaugutitsanginnik inosingit piusiKullugit.

4.5. Isumakkut UKumaitsanik ammalu Imminiagiamut Ulugianattut

Unuttuit Kaujisanniusimajut takutitsivut pitsatujunik ilingajunik isumangitigut uKumaitsajunik ammalu
imminiagiamik. AtuttauluaKattajut piusiujut sakKititsigiamik isumangit Kaujisallugit tuKusimajuit, piusigisi -
majangit inop tuKusimajop imminiannimut ammallu Kanuk tuKusimammangât kamagijauKattavut
apitsotitigut ilannânginnik ilanginnilu Kimiggudlugit atuinnaujut ânniasiuttaugutigiKattasimajangit.
Kaujisanniusimajut takutitsivut 90 percentingit inuit tuKusimajut imminiannimut uKumaitsasimajut
isumamigut.33 AtuttauluaKattajut Kaujijausimajut isumaKatsiangilingaKattajut, niukKataulukasonut piungi -
lijaumajut, isumailingaKattajut, inosimmigullu isumaKatsiagatik.

Ulugianattulaget imminiagiamut adjigengitut kamagillugit isumangit inositsiagittonimmi Kaujisallugit.34

Puttunippâk ulugianattuk imminiannimi uKumaitsanik ammalu Isumakkut KanimmasittâKattajut pigian -
ningani Kaujijaugamik Kanimmasingit.35 Inuit uKumaitsaKattajut imialunut, imminiagiamut ulugianattume -
Kattavut puttusigiadlutik senait jâret Kângimmata atulukakKâdlugu.36 Unuttunik tukiKavut tamakkua,
ilauliaKidlutik isumangit asiangudlutik ilautillugit isumanginnut uKumailutaulidlutik, piungilutaulidlutik
Kanuilingausinginnut, inosiKatsiagunnaidlutik ammalu inosinginnik akuninut Kanimmasittâdlugit inosinginni.

Kaujisannimik ikajutsijet Kaujisimavut akungani Inuit nunalinginni. Nunavut Imminiannimik Kaujisasimajut
Kaujisimajut anginitsamik kititalet ammalu Kosagaittut, inosillutuit, atulukattausonik atulukaKattajut,
ammalu aulausingit Kosagainnimillu (ilauttisigajattutt isumallunimmik) Inuit tuKusimajut imminiannimut
akungani 2003 ammalu 2006, kamagidlugit inuit adjigalangit sunauningit jâringillu tuKusimangitunit
imminiannimut.37 Tamanna Kaujisanniusimajuk takutitsivuk piusiusimajunik silatsuami Kaujijausimajunik,
takutitsiKujidlutik KaujigiaKannitinnik ammalu âkKisuttaulutik isumallutoKattajut ilonnâgut atugatsautillugit
imminiattailigiamut iluani Inuit nunalinginni.

Tânnasainak Kaujisanniusimajuk Kaujisimajuk pimmagiunegik adjigengitok maggok katingajek, ilautillugit
kititausimaningit adjigenginingit (taikkua tuKusimajut imminiannimut katititausimangitut, puttunitsait
suliatsaKangitunit, ilinniasiasimangituillu) ammalu piusiKasimajut sugusiudlutik uKumaitsanimmik, ilautil -
lugu sugusiudlutik uivisâlukattausimajut, kamagillugit asingit imminiadlutik tuKusimajut. Tamanna
takutitsisiammagikKuk Isumakkut Kanimmasik pimmagittumik ulugianattoninganik pitjutaulluni imminia -
giamut, ammalu imminiannik unuttunut uKautauvuk ammalu ilauttisidluni asinginnik pivalliajunik ammalu
inunni ulugianattunik atuttausonik uKâlautiKavuk pigianningani allasimajuni tagvani allaKutimmi.

Pitjutigillugit puttunippât inuit tuKusimajut imminiannimut isumangit piujosimangitut, ilonnatik
imminiattailititsijet pannaigutet uKatsiamagikKut pittailititsinimmut ammalu mamisattaulutik isumangit
inositsiagittotitsigasuannimi. Sulivuk imminiattailititsinik ammalu mamisattaunik Isumakkut inositsiagit -
togiamik ikilliumititsigajattut ammalu pimmagiullutik Kaujimagiamut ikittuit inuit Kanimmasilet isumam -
migut tuKuKattavut imminiannimut. Ammalugiallak, tukisiangilagut piusiujunik Isumakkut uKumailutau -
Kattajunik ilingagajattut unutsiKattaningit ulugianattut imminiagiamut. Adjigigalagajattanga sunauni -
nginnut ammalu sulijunut ilingajut Isumakkut inositsiagittogiamut uKumailutauKattajut imminiannimullu;
ubvalu ikpiniaguset piungilutaujut kajusijumik unutsiKattavut imminiagiamut ulugianattunut; ubvalu
ikajuttausiangimut, ilingagajattuk ulugianattumegajanningit imminiagiamut.38



Piunitsamik tukisiagiamut tamakkuninga akKutiujunik atullugit sivunittini Kaujisannisait pitaKagajakKut
atuttaugatsanik pilukâttailiutinik atuttaugatsanik uKilliumiutaugajattunik imminiannimut. Ullumi Kaujimau -
situKait pimmagittumik pikKujivut, angijummagimmik attutauniuKattajut imminiannimut kititangit,
ânniasiuttauKattalutik isumangit isumallutuit ilautillugit kamagiamut uKautillugit inulimât, kenaujaliugiamut
ammalu ilikKuset atuttauKattajut inogiamut isumangitigut piujotsiangitut inulimâni.

4.6. Pimmagittumik UKumaitsanik Imminiagiamullu Ulugianattut

Kujanâtuinnalunnagit pitsatujumik ilingajut imminiannimut ammalu Isumakkut uKumailutaujut, pitaKavuk
hontagiallatânik asinginnik atuttausonik ilingajunik imminiannimut ulugianattunik.39 UKumaittumagiuvuk
uKagiamik nallingit inuit, allât sânginni unuttuit ulugianattuit atuttausot uKautaujut Kulâni, nigiugi -
jauniammangâta, ottotauniammangâta, ubvalu tuKotauniammangâta imminiannimut. Attutauniusimajut
sakKiKattajut tuKujuKammat pimmagiuvut. Tamakkua ilauttisigajattut mânnaKamik uKumailutausimajuni,
sollu asiujiguni aippaminik ubvalu suliatsaminik, asinginnilu atuttausonik, sollu atuliaKillutuk tuKunnatunik,
allât Kukiutinik.

IlauKataunik piungitunik inosimmi pitjutauKattavut ilingajut inosuttunut imminik ânnigiamik imminial -
lutillu.40 Ilagiallugu, immigojut namminik ânniKattajut Kaujititsiutinga kitsanattoluak inosinni piusini
taikkunangat isumaKasimajunit imminiagiamik ubvalu imminik ânnigiamik pisimangikaluallutik.41 Ilagenut
uKumaigijauKattajut inosuttugugamik (sollu inuKangitumi; ilauKataunginik inummaginnut, ilaminut, ubvalu
pitsatunilinnut; ammalu tujumminik imminik isumagijauKattavut imminiagiamik inosuttugugaigamik ubvalu
pigianningani inummagiugiasigamik.42 Ilinniavini Kaujisattausimajut takutitsisimavut ilingajunik akungani
kappiasâttauKattajut imminillu pigumanialidlutik ânnilutik inosuttuit tamaita annait angutellu.43

ImmaKâ asingit adjigengituit ulugianattumeKattavut adjigengitunik akKutiKagiamut. Atautsik akKutik
akunimogajattuk, piguvallianik uKumaitsanikkut, nukKangagunnanginik ammalu ilaget uKumaitsaningit;
asia akKutaugajattuk ilauttisivuk Isumakkut uKumaitsanik; pingajua ilauttisitillugu ulugianattunik ilingajunik
inosimmi ulugianattunik ammalu asiujisimanik inummik ulugianattumettisinialidluni.44 Piusiujut takutsait
ilingajut Isumakkut inositsiagittogiamut ubvalu piguvallianik uKumaitsanikkut, sollu tammagun na ngi -
togiamut, Isumakkut, Kosagainnik, Kanuttogunnanginik, piungilititsigajattuk kinamik pisongugiamut ubvalu
sungiutilluni inosimmi uKumaittunik ubvalu asiangusonik.45 Atunit piusimini ubvalu akKutimini, uKumaittut
ubvalu asiujinik, maggovok tuKotaugunnatok, pitsatujummagimmik imminiagumanialilluni.

Imminiattailigiamut pannaigutet pitaKattisigiaKavut ulinnaitaugajattunik ulugianattumejunut uKumait -
tumekKâtillugit, kajusijumik ikajutsitaullutik uKumaitsajut. UKumaitsajuKappat, atuinnaulutik uKumait -
sajunik ikajotet, sollu fonnitigut ikajuttauvik, ikilliumititsigajattut tuKugumajunik imminiallutik.46 Nutât
atuttausongugajattut imminiattailigiamut pitâgijausot inulimânit ammalu asingitigut atuttausotigut,
atuttausot pitsatusittâgiallugit inunnik ikajutsiutet, ulinnailugillu ilauKataullutillu taikkununga angijum -
magimmik ulugianattumejunut imminiagiamik.47 Aulatautsialutik atuttausot imminiagutaullutik, sollu
Kukiutet, piulimatsialugit tuKunnatuit, ammalu matusimallugit akKutiugunnatut, ikilliumiutausimavut
imminiagiamut.48

4.7. Paitsigutet Atuttausot

Inuit uKumaitsaKattajut inosimmini piusiKaKattavut adjigengitunik kamagidlugit Kanuk piusingit ammalu
ikajutsitauKattaningit ikajuttaudlutillu ilaminut nunalinnulu. Piungituit sakKiKattajut ammalu pivallianingit
isumak inositsiagittogianga uKumailutauKattajut atuttaungitogunnangilat. Allât, unuttuit uKumaitsa Kattavut
ammalu akuninut taimailinganialidlutik. Ukua uKâlautaujut paitsigutet atuttausot ikajutsigunnatut piujumik
inunnik uKumaitsaKattajunik ammalu uKumaittunik uKumaigijanginni inosinginni.

Ilumiutanginni imminiattailititsigiamut NunaKakKâsimajuni kititanginni, uKautausimajut pimmagiuningit
paitsigutet atuttausot ammalu piusiumititsigiamut. Inosimmi piusiumititsigiamut ilingavuk uppininginnut
inosuttuit “pigunnatut imminik akKutittâlutik piujumiik inosimmini,”49 ammalu piggagasuaKattavut
pitsatunittâgiamik kamalualillutillu inosuttuit pitsatunitsamik.50 Tamanna piusiugumajuk ilingavuk unuttunik
atuttaugajattunik NISPS-imi, ilautillugit ilonnangit ammalu katillugit atuttaugunnatut tukisiagiamut
imminiattailinik Kanutuinnak pijausok immigojunut ilautillugit nunaliujut, ilikKuset, ammalu piuset
atuttaugunnatut. Taimaigaluattilugu inosik piusiuminiappat — kamagijaugutet imminiattailigiamut
maligatsaKavut ilumiutani isumak inositsiagittonitsanganut ammalu asingit uKumaittunik ikajuttaugutet
pitsatunittâgisot ammalu piggagasuanniKatsiangitunut.

Paitsigutet atuttausot tamâgiugunnatok ilonnâgut ammalu sunait imminianimmut; ikajutsigunnatut
ilonnâgut inojunik ammalu ikilliumillugit kinatuinnak ilaugianginnut imminik pigasuagiamut ubvalu
imminiagumasongugiamut. Tukisiattausok paitsigutet atuttausot paitsigutaullutik imminiagiamut (takugit
Nalunaikkutak 7: Paitsigutet atuttausot uKilliumititsisonguvut imminiagiamut ulugianattunik).51

Paitsigutet atuttausot immigottumut tigumiattaugunnaKut, ilagenut ubvalu nunalinnut. Unuttut papvi -
sâgutauKattajut piusiumititsigasuagutet paitsigutinik atuttausonik ammalu pivallianik piggagasualluni
“kajusigiamik” piusiujuk, tukiKavuk aulatauKattavut pigiannimik inosinginnik immigojuit, tâvatuak
paitsigutauKattajut inummagiulinnuninginnut. Ottotigillugu ilauKataunik pitsatunittâgisonguvuk ilisimajau -
gialinnik inunnut inosuttunik sugusilinnut, ikilliuminiattilugit suguset pillitailiKullugit, ikinnisaunialittilugit
suguset ulugianattumejut imminianitsanginnut siagugiak inosinginni. Paitsigutet pitaKattisivut kamasongu -
nitsangit angajukKât ikajutsinialluni ilonnâgut inosimmik, ammalu ikilliumititsidluni ulugianattunik
siagolippat imminiagiamut.

Tamakkua Kaujijausimajut kajusimagiamut atuttaugasuajut pigiasilitainnagaluattilugit sakKilutik, pimma -
giujut, malittausongudlutik ilauKataunet uKâlatsiajut paitsigutitsaKattisinimmik, sakKititsilutik piggaga -
suannimik, ikajutsilutik tukilimmik ikilliumiKullugit immigojut ammalu nunalinnii ulugianattuit imminia -
giamut.52

Pimmaget paitsigutet atuttausot immigojuni pitsatujummagiuvut ilaget ammalu ikajutsinik; sulitsiajumik
ilauKatiget pannaigutini; imminik pisongugiak ammalu imminik sulijutsanik; inotsiagiak ammalu ilinniavinik
pijagetsialutik.53 Tamakkua unuttut paitsigutet atuttausot ilingavut piggagasuannimut ammalu kama -
songugiamut allât pigullutik uKumaittunit. Inositsiagittonik inosimmi ilauttisivut iKailisaKattanimmik,
niKitsiat, sinitsiaKattanik paitsigunnaKuk kitsautaujunik.54 Uppiguset sakKititsigunnaKut Kanuttonimmik
ammalu tukiujumik, uppiguset ammalu uppitut nunaliujuit ikajutsiKattangikaluattilugit inunnik isumangi -
tigut Kanimmasilinnik, tamanna sakKititsigunnaKuk kangusautinik ammalu adjigengitunik ikajutsiutinik.55

Ilageni, pitsatujumik atausiunik ammalu ikajutsinik paitsigutauvut. Nunaliujuni, pitsatujumik ikajuttigellutik
atausiullutik ammalu ikajutsilugit inosuttuit ilauKataunitsangit tukisiagiamut paitsigutinnik atuttausonik. 56



26

Inuit Tapiriit Kanatami         Silatsualimâmi Inuit ImminiattailiKullugit Pannaigutik

Nalunaikkutak 7: Paitsigutet atuttausot uKilliumititsisonguvut imminiagiamut ulugianattunik



Unuttut paitsigutet atuttausot takutitsigunnaKut ikilliumititsisonguningit imminiagiamik ulugianattunik.
Ikajutsitaullutik inunnut ammalu piujumik kamaKatigellutik ilisimajaujunik paitsigutiusonguvut atuttausot
allatautsiasimajut ikajotet. Ottotigillugu, Kaujisannimi Kaujijausimajut ilangit inuit Kaujititsitillugit katsu -
ngainimmik, kinamik uKâlaKatiKasot uKumaigijaminik, agvangit ottusimajut imminiagasuagiamik sivungani
jâriusimajuni, adjigettilugit inuit Kaujititsisimangitut katsungaisot.57

Unuttuit Kaujisanniusimajut kamagillugit inummagigulittut ammalu inosuttuit imminiagasuaKattasimajut
asiminik piusiKasimajut adjigalanginnik uKumaittunik tâvatuak imminiagasuasimangitut isumatsasiuguti -
Kasimavut ikinnisanik piusinik kamagasuagiamut uKumaigijaminik ammalu Kaujititsisimavut atusimanm -
minik ikinnisanik ikajuttaugutinik Kaut tamât inosimmini.58 Tâkkua Kaujisanniusimajut isumaKajaut
pitsatunitsamik ilagennilet ammalu ikajutsiKatigedlutik inuit avatinginni inovut uKâlautiKasimajut
uKumaigijaminik, ilinniatitsidlutillu atuttaugunnatunik Kaujimajaugialinnik ilisimallugit inosuttunut
jârilinnut, atuttaumagigajakKut pimmagiullutik atugiangit imminiattailigiamut.

Uppivugut pitsatujumik tungavet atullugit sittutitsigajattut Inuit KaujimajatuKanginnik atuniallugit
ikilliumititsigiamut ulugianattunik, ilagiallugu sakKijânginnaniattunik ammalu piguttigasuallugit atugatsait
paitsigutaugunnatut ilonnainut ilauKataujunut Inuit inuKutinginni, ammalu taikkununga uKumaitsajunut.
Una paitsigutik ikajutsiutik atuttaugunnaniakKuk Inunnut pivalliaKullugit inosittini piggagasuannimillu.

Ulugianattut paitsigutellu atuttausot atuvalligunnangitut inuit Kaningitageppata, tâvatuak ilutsitâttisisok
inop akKutinganik inosingani. Tamakkua taijaujut katitsusimajut ubvalu akKutivut atuvallijut.59 Ottotigillugu,
pigianningani inosimmi ikajutsilugit niKitsatigut ilaget akKutiusonguvuk kajusijumik pivallianik pitsatu -
nimmik piggagasuannimillu. Ilonnâgut, tagvainak ilisimanik uKumaittunik, sollu atulukattauKattajunik
ubvalu asiujisimanik, atuttausonguvut katillugit ulugianattuit. Âhammagik, immigojuit inoset maliKattangilat
ajunnangitunik itjagatsanik — inop akKutinga nukKasonguvuk ammalu uKumaitsanialilluni ulugianattunik
paitsigutinillu atuttausonik. Ilonnasianginnik ulugianattunik atuttausonik atugaluaguni tukiKangilak inuk
inosimminik kipisinianninga imminiannimut.

27www.itk.ca

Inuit Tapiriit Kanatami         Silatsualimâmi Inuit ImminiattailiKullugit Pannaigutik



28

Inuit Tapiriit Kanatami         Silatsualimâmi Inuit ImminiattailiKullugit Pannaigutik

5. Sivullipautijaugialet Ikilliumititsigiamut
      ImminiaKattajunik Akungani Inuit
ITK allasimajuk sâksinik sivullipautijaugialinnik kamagillugit ammalu pivalliutaugajattunik malillugit
avittusimajuni ammalu nunalinni imminiattailiKullugit iluani Inuit Nunangat. Nalunaikkuttak 8 (Kanuk NISPS
ikajutsigajammangât ikilliumititsigiamut imminiannimut ulugianattunik) takutitsivuk Kanuk NISPS sivulliuti -
gumajangit kamaniammangâta ulugianattunik atuttausonik imminiannimut uKumaitsaluaninginni inop
inosingani. Sâkset sivullipautijaugumajut ukua:

1.  SAkKITITSILUNI INUIT ADJIGETTITAUNITSANGINNIK: kamagillugit inuit pitjutigijangit inositsia -
gittogasuannimi ammalu inosinginni, ilautillugu pigianningani sugusik pivalliagasuanniga; ilikKuset
uKausellu; inoguset; kenaujaliugutet siammatitauningit; illusait pilukâttailiutet paitsigutellu; ilinnianik;
niKitsaKattitaunik; atuinnauningit inositsiagittotitsigasuannimut ikajuttaugutet; isumait KanuittailiKullugit;
ammalu avatet.

2.  SAkKITITSILUNI ILIkKUSET KAJUSIMATTITAUNITSANGINNIK: ikajutsilugu pivallianet sakKijângin -
naniattulu atuttaugunnatut ilingajut Inunnut nunanginni, ilikKusini, ammalu uKauset atuttaulutik
saipatsainimmut. KimigguKattalugit atuttaujut ikajutsinitsangit Inuit KaujimajatuKangit. PitaKat tilugit
uKumaittuit KaujijaugiaKaningit paigijaullutik ammalu ilikKusitigut pilukâttautailinik inositsiagittogiamut,
Inuit ikajuttaugutingit, idluatsaivitigut, ilinnianik, ammalu maligatsatigut.

3.  NIKITSAKATTISIALLUGIT INOSITSIAGITTONITSANGIT INUIT SUGUSET: Ikajutsilugit inositsiagit togiamut
aulauset, Isumakkut, ammalu isumangit pivallianingit suguset ilonnangitigut piusiujuttitut pigutsatillugit
ikajutsilugit ilaget sakKititsiniammata piujunik, pilukâttaunangitunik iniujunik pigugasuanningit suguset.
Suliagillugit pilukâttauKunnagit suguset KujanâttauKunnagillu. Ikajut silugit suliaKautet ammalu
atuttaugasuajut angijuguvalliaKullugu piggagasuannik ammalu ilisima gialingit suguset inosuttuilu.
Ikilliumitillugit kititangit suguset paigijauvimmejut ammalu asiujittai litillugit ilikKusinik kamagitsialugit
pitsatujuttigut piusiujutigut ilingajut Inunnut sugusinut iniminettilugit Inuit angigganginni nunalinnilu.

4.  KAMAGITSIALUGIT PITAKATTILUGIT ADJIGENGITUNIK ISUMANGIT KANUITTAILIKULLUGIT IKAJUT -
TAUGUTINGINNIK INUIT: Isumakkut uKumaitsanik ammalu Isumakkut Kanimanik, ilautillugu kitsanik
ammalu atulukattausonik atulukaKattanik, sakKititsisok ulugianattunik imminiagiamut, uKumaitsanattunik
ubvalu asiujinimmik ilingavut imminiagasuagiamik. PitaKagiaKavugut unuttunik ilikkusinut ilingajunik
Isumakkut Kanuittailigiamut ikajuttaugutinik nunalinni ulinnaisigiamut ammalu malillugit ulugianattumejut
imminiagiamik ammalu taikkua imminiagasuaKattasimajut.

5.  SAIPATSALUGIT SITTUTITAUSIMANGITUT UKUMAITSAUTET KITSAUTELLU: kamagillugit sittuti -
tausimangitut uKumaitsautet kitsautellu, ammalu attutauniusimajut siagunit uKumaitsautet ilingajut
inuttâgiasilitainnatillugit ammalu tuavittumik inuit asiainguvallianingit, atullutik ilikKusinut ilingajunik
suliatsatigut ammalu atuttaugunnatunik. Tamanna ilauttisivuk kitsanimmut ilingajunik asiujisimanimmut
imminiannimut, nunalinni ammalu immigojuni.

6.   AULATJALUGIT INUIT KAUJIMAJTUKANGIT PIGGAGASUAGIAMUT AMMALU IMMINIATTAIALITITSINIK:
Piusiumitillugit piunippât ammalu piujut atuttaugajattut imminiattailititsigiamut Inunnik ammalu Inuit
atuKatigegatsangit pannaigutet, suliatsait ammalu atuttaugunnatut ikajullugit suguset pivallianinginni
atugasuanninginni ilisimagialinginnik, piggagasuannimik, saipatsainimmik, ammalu Kanuittailinimmik.
Ikajutsilugit Inuit KaujimajatuKangit Kimiggunikkut sakKititausimajunik ammalu atuttaugajttunik.
SakKititsilutik Inuit-sivukkatanitsangit Kaujisagiamut katimautitsanik ilingajunik KaujimajaujutuKanut
sakKititausimangitunut imminiattailigiamut Kanuittailigiamullu.

Nalunaikkuttak 8: Kanuk NISPS ikajutsigajammangât ikilliumititsigiamut imminiannimut ulugianattunik



Sivullipautijaugialik 1: SakKititsilutik Inuit kenaujaliugutitsanginnik

Tukisinatsiatumik KaujijuKasimaninga silatsuami inuit uKumailutagijanginnik, sollu iniKannik ajutsajuni
ammalu niKitsaKatsianginik, ilingajuk puttunitsamik kititanut imminiagiamik. Pitsianingit inuit kenaujaliu -
giamut imminiattailititsiKattavut; ammalu anginitsauvuk tugâgutik piusiumititsiniattuk unuttunik asinginnik
inosimmini.

Imminiannik piunginippauvuk uKausini ununnisani inunni ammalu inositsiagittotitsigiamut uKumailutani
sakKijâjut allasimajuni inuit kenaujaliugutinginni. Tagvona NISPS, ITK ilautitsiniakKuk imminiannimik
asinginnilu uKumailutaujunik Isumakkut Kanuittailigiamik ilingajut anginitsanut uKautaujunut inositsiagit -
togiamut kenaujaliugutinullu. UKautiginiattavut pitjutaujuit imminiannimik sakKititsilutik inuit kenaujaliu -
gutitsanginnik.

ITK-kut Silatsualimâmi Inuit katimajingit Inositsiagittotitsigasuannimi ikajutsisimalikKut tagvani iluani Inuit
Nunangat ulinnaisidlutik inuit uKumailutanginnik Inuit Inositsiagittogasuanninginni, sollu niKitsait, illuit,
amma Isumakkut Kanuittailigiamut, ammalu piusiujuni ilauKataugiamut anginitsanut pitjutaujunut inuit
kenaujaliugutinginnut ammalu uKumaigijaujunut. NISPS pivallianiattuk tamatsumani suliatsami ikajutsiluni
atuttaugatsanik pitjutigillugit inuit ammalu inositsiagittogasuannimut ilauKataungituit, atuKatigellutik
Kaujigatsanik ilonnaini Inuit avittusimjunginni pitjutigillugit ilauKatigennik inuit kenaujaliugutinginni
ammalu imminiannimut, ikajutsilugillu Inuit-sivukkatagiamut Kaujisannet sakKijângitunik Kaujimajau -
gusituKani pitjutigillugit inuit kenaujaliugutitsangit ammalu imminiattailiKullugit. 

Ailfait inuit pitjutingit iluani Inuit inositsiagittonitsanginni (Nalunaikkutak 5: Inuit pitjutingit iluani Inuit
inositsiagittogiamut) ulinnaitausimajut inuKutittinut: Kanuilingausingit pigianningani suguset pivalliani -
nginni; ilikKuset ammalu uKauset; inoguset; kenaujaliugutet siammatitauningit; illuit; pilukattaugekkutet
paitsigutellu; ilinnianik; niKitsaKattitaunik; atuinnauningit inositsiagittotitaugiamut ikajuttaugutet; Isumakkut
Kanuittailinik; ammalu avatet.

Tugâgutet

     1.1. Ilillugit imminiannik asingillu uKumailutait Isumakkut Kanuittailigiamut pitjutaujunut 
              inositsiagittogiamut.
     1.2. UKautigillugit pitjutauluajut imminiannimut sakKititsilutik inuit atugatsanginnik.

ITK pigialingit

•   SuliaKaKatigillugu prâvinsi, nunalet ammalu federal kavamanga kamagiamut inuit 
     uKumailutanginnik inositsiagittotitsigasuannimut piusiumititsigiamik Inuit inosinginnik 
     ammalu ikilliumitillugit imminiannet.
•   Tigumiallugit Kaujimattisiutet ammalu KaujimajaujutuKait atuKatigennikut akungani 
     Inuit avittusimajut ilingajut inuit kenaujaliugutinginnut, ilinnialutillu pitsiasimanimminit.
•   kamagillugit attutauniusimajut piusiumititsisimanimmut inuit uKumailutanginnik 
     inositsiagittotitsigasuannimi imminiaKattatuni kititangit, atullugit Inuit-sivukkatattet Kaujisanningit.



Sivullipautijaugialik 2: SakKititsilutik IlikKuset kajusimattitaunitsanginnik

Pitsatunimmik ammalu atutsiatumik uKausittini ilikKusinillu tungavinganik Inuit inositsiagittogiamut
ammalu Kanuittailigiamut, ammalu unutsivallianingit inosuttuit atugunnaKattangitanginnik taimaittuni
pitsatuniujuni. Taitsumanitsainak, Inuit âkKisigiaKaKattasimavut uKausittinik ilikKusittinillu pitsianiagutik
ilinniavini ubvalu atugunnalutik taimaittunik ammalu atullugit tungaviujut ikajuttaugutet, sollu saipat -
sataunik ubvalu Isumakkut kamagijaunik. Inuit takutsaulippata malunnautingit imminiagiamut piusinginni
uKumaitsalippata ubvalu ikajutsijaugiaKalippata, pigunnauset pitsiagiamut ikajotet ammalu ikKagijaullutik
ilikKusitigut KanuikKunagit atummagikKuk imminiattailititsigiamut. Inuit atugiaKavut illinattunik siaguni -
tattatinik, ammalu ikajuttaugutinik atutsiajunik piusiumitiKullugit uKausivut ammalu kinaugusivut, ikajugia -
mut sakKititsiluta inuit atugatsanginnik, pivallialugu inositsiagittonik ammalu Kanuittailinik, ammalu
imminiattailititsiluta.

Atullugu NISPS, ITK suliaKaKatiKaniattuk Inunnik avittusimajuni ilaukKulugit Inuit inosuttuit Inuit
uKausinginni, ilikKuset, ammalu siagunitait. NISPS ilitatsigaluattilugu pimmagiuninga imminiattailitit -
sigiamut atullutik unuttunik pannaigutinik kamagiamut immigojunik ammalu nunalinni atuttausonik,
pitsatuniujunik ammalu kajusimattilugit ilikKuset pimmagiujut sivullipautigiangit âkKitausimajut atudlugu
piusigigasuajavut. IkajutsiKattaniakKugut avittusimajunik atausingutillugit Inuit ilikKusingit uKausingillu
ilillugit Isumakkut inositsiagittogiamut ikajuttaugutinginnut ammalu sivukkatattinut Kaujisannimi
ilingaluajunik Inuit isumangitigut inositsiagittogiamut atugatsanginni.

31www.itk.ca

Inuit Tapiriit Kanatami         Silatsualimâmi Inuit ImminiattailiKullugit Pannaigutik

Tugâgutet

     2.1. Ilauttilugit Inuit inosuttuit Inuit uKausinginni, ilikkuset, ammalu siagunitatigut.
     2.2. Tigumiallugit inuit ilauKataugutingit nunalinni ammalu ilonnaini kinguvâgejuni.
     2.3. Atausingutillugit Inuit ilikKusingit uKausingillu ilillugit Isumakkut inositsiagittogiamut 
              atuttaugatsani.
     2.4. Kaujisallugit piunippaugajattut atuttaugajattut ilingaluajut Inunnut ilauKataunitsangit, 
              ilauttitautillugit attuiniuKattajut imminiattailititsigiamut.

ITK pigialingit

•   Ikajutsilugit nunalet ammalu avittusimajut atunitsangit ilikKusitigut pivallianiujunik 
     ilinnianimmulu iluani allatausimajut imminiattailititsigiamut.
•   SakKititsilutik ilingaluajunik Inunnut atuttaugatsanik ilikKusitigut pilukattailigiamut 
     ammalu uKumaitsajunik Kaujimattisiutet paigijaugutet.
•   kamagitsialugit inositsiagittotitsigasuannimut, ilinnianimmut, inuit ikajuttaugutingit, 
     maligatsailu uKumaitsajut KaujimakKulugit ammalu ilikKusitigut KanuittailiKullugit.
•   SuliaKallutik uKilliumiKullugit nagguniuKattajut ilingajut Isumakkut Kanimmasinut 
     ammalu imminiannimut.



32

Inuit Tapiriit Kanatami         Silatsualimâmi Inuit ImminiattailiKullugit Pannaigutik

Sivullipautijaugialik 3: NiKitsaKattitaunitsangit InositsiagittoKullugit Inuit Suguset

IlauKataunik pilukattauKunnagit inosingillu suguset pimmagiuvuk ammalu akitigut ilauKataugiaKavut
inunni âkKitausok, suguset KanuittailiKullugit ilingavut akuninut inositsiagittotitsigiamut, ilinnianik, ammalu
kenaujatigut makitattitaunik. IlauKataunik pilukattauKunagit KanuittailiKullugillu suguset pimmagittumik
attuiniusonguvuk imminiattailititsigiamut. Suguset pigutsasimajut pukukâttaunangitumi, niKiKatsiadlutik
ammalu Kanuingitunik avatiujuni tungaviKaKattavut inositsiaginnimik akuninut pigusongudlutik ammalu
pivallialutik ammalu inosiKatsianiattut, Kuviasullutik ikilliumitillugit imminiannimut ulugianattut. NiKiKat -
tisia gialivut inositsiagittogiamut Inuit suguset kamagitsialugit takutsaujuit ilingajut sunatuinnanut suguset
uKumaigijanginnut ammalu ulugianattunit imminiagiamut ammalu maligatsanik malillutik, suliatsanik
ammalu ikajuttaugutinik ilingajunik sugusinut ammalu ilagenut.

Atullugu NISPS, ITK suliaKaKatiKaniattuk Inuit avittusimajunginnik kamagitsialugit suguset ilagellu pilukat -
tauKunnagit, ikilliumiKullugit ilaget uKumaitsaningit. Tamanna kamaginiattavut ikajutsilugit atuttau gunnatut
ammalu ilauKataunet pitsatunittâgisot ilagenik, piluattumik ilaget piggagasuajuit ubvalu pigunnasiangituit.
PiusiumititsiniakKugut akuninut piggagasuajunik Inunni ilisimagialinginnilu ikajutsigiangit inositsiagit -
togiamut ammalu isumangitigut pivalliaKullugit, kamalualluta pigianninginni sugusiugiasijut pivalliagutil -
lugit ikajuttaugutet. PitaKattisiniakKugut ikajuttaugutinik avittusimajuni ulinnailugit suguset ulugianat -
tumejut ilinniatillugillu inosuttuit tamâginnik inositsiagittogiamut ilagellutik. Ammalu ilitatsigivugut
piguvallianik pimmagiuninganik inuit Kaujimattitaunitsangit tamâgik ulugianattomanik sugusinut inosut -
tunullu (sollu, takunnainallutik uKumaittunik tukinginnik imminianniup) ammalu pivitsaugajattuk pival -
lianitsangit inuit inositsiagittonitsanginnik sâlaKagiamut.

ITK suliatsangit piguvallianinginnut ilauttisivut Kaujisagiamik attutauniuKattajunik Inuit suguset pivitsaginnik
ilonnâni Inuit Nunangat. IlagiaKattaniattavut tamanna suliak atuKatigelluta Kaujimausittinik avittusimajuni
pitjutigillugit atuttauKattajut akungani suguset pilliKattaningit ammalu ulugianattunik imminiannimut,
ammalu ikajutsilugit pilukattaunangitunik initsaujunik ammalu atugatsanginnik sugusiugiasitainnalutik
ilinniagatsanginnik. Ammalu ikajutsiKattaniagivugut katitsutaumajunik piusiujunik suguset paigijaugutit -
sanginnik kamautiuluagajattunik pigumajanginnik suguset paigijaullutik, ilautillugit ikajutsiutet piusiumik -
Kulugu sugusik paigijaunitsanganut ammalu tigumiallugit piusiujut, iliukKailutalu ikajutsiutitsanik
unutsiKullugit pitsianiusimajut tigumiagiamut sugusinik iluani Inuit ilaget ammalu nunalet.

Tugâgutet

     3.1. Suguset Pillititauttailillugit.
     3.2. Ikajutsilugit angajukKât sakKititsigiamut initsanginnik suguset pilukataunnangitunik, 
              ammalu angigganik pinniaviungitunik.
     3.3. UKilliumiKullugit ilonnaini uKumaitsanet atullugu angajukKânik ilinniatitsigutet atugatsailu.
     3.4. Piusiumitillugit piggagasuannikut pigianningani sugusiugiasitainnatillugit pivalliatauningit 
              suliatsatigut.
     3.5. Ilinniatitsinik ilisimajaugialinnik ikajutsigiamut inulimât-isumangit pivallianinginni ilinniavini.
     3.6. Ilinniatillugit inosuttut pitjutigillugit inositsiagittogiamik ilageKatigennet ammalu ilinniatillugit 
              attutauniusonik ilaget pinniagutiKattaninginni.
     3.7. Kaujisalllugit piusingit inulimât Kaujimattisiutingit imminiattailititsigiamut, ilautillugit 
              pivitsaugajattut sakKititsigiamut suliaKaKatigennimik, ikajutsilugit ammalu piggagasuallugit 
              akungani Inuit inosuttuit.
     3.8. Ulinnailugit ulugianattut ilingajut sugusinut ilinnianinginni, inositsiagittogiamut ikajuttaugutet
              ammalu inuit ikajuttaugutingit, ilauttilugit upattauKujaujunut upattaugialet ammalu 
              kamagiKattalugit takujaugesimalippata.
     3.9. ÂkKisuillutik Inuit-sivukkatattilugit Kaujisannimik kamagillugit ilauKatiget akungani suguset 
              uKumaitsaKattasimajut ammalu siagolimmat imminiannik, ilautillugit ilauKataunnet 
              piusiumigiamut ilingajut ikilliumiKullugit ulugianattut.

ITK pigialingit

•   Ilinniatillugit pitjutigillugit pigianningani sugusiugiasitainnaninginni uKumaitsanik 
     ammalu ulugianattut siagolimmat imminiagiamut.
•   Kaujimmattilugit ammalu ikajutsijet pigiaKaningit paigillugit suguset Kanutuinnak piusiujuni 
     suguset pilliKunnagit.
•   Ikajutsilugiit pilukattaunangittut initsait.
•   Ikajutsilugit pigianningani sugusiugiasitainnaninginni ilinniagiasippata ammalu Inuit-piluattumik 
     kindergartennimit grade 12-mimut ilinnianinginni.
•   Ikajutsilugit atausiulingajumik piusiujumik suguset paigijaunitsangit pitaKattisiKattajut nunalinni 
     ikajutsiKattajut ikajuttaugutinillu sugusinut ilagenullu iluani nunalinginni.
•   Ikajutsilugit suguset paigijaunitsangit ikajuttaugutellu pigumajaujut suguset 
     sivullipautijaugiaKaningit pitaKattisigiamut tigumiattauvet asitsagigajattangit pigumajaulippata, 
     pitaKattilugit avatinik suguset paigijaujut ilauKatauttilugit ilikKusinut nunalinnulu, ammalu 
     pitaKattilugit ilonnainik ikajutsiutinik attutautsagaisonut ilagenut puttusigiakKulugit pitsiaKattanet 
     sugusinik tigumiagiamut ilaget katingatillugillu.

Sivullipautijaugialik 4: kamagitsialugit PitaKanitsangit Adjigengitunik 
Isumakkut Kanuittailigiamut Ikajuttaugutinik Inuit

Adjigengitut Isumakkut Kanuittailigutet ikajuttaugutet pigumjaujut kamatsiagiamut Inuit attutausimajut
uKumaitsanimmut ulinnailugit ammalu pitaKattisillutik ikajutsigutinik pigumajaujunik ulugianattuit
imminiannimut unutsiKâtinnagit. Isumakkut uKumaitsanet ammalu Isumakkut Kanimmaset, ilautillugu
kitsanik ammalu sungiutilukattausonik atulukaKattanik, ilagiagutet ulugianattunut imminiannimut, ammalu
ulugianattut ubvalu asiujigiamut ilingajut imminiagasuagiamut. Adjigengitut Isumakkut Kanuittailigiamut
ikajuttaugutet allatausimajut imminiattailititsigiamut ilauttisijut ilonnâgut nukKangatitsiutet; tugâgutet
nukKangatitsigiamut pivalliaKullugit piggagasuannimik katingajuni ulugianattumegajattut (sollu inosuttuit,
ubvalu taikkua ilauKataujut maligatsaligijet); uKumaitsajunik kamaKataujut ikajuttaugutet ilingajut uKumait -
saKattajunut ammalu Isumakkut kitsajunut; ammalu ilauKataujut puttujuni ubvalu sakKiKattajut ulugianattut
imminiannimut (sollu taikkua sivungani imminiagasuaKattasimajunut).

Adjigengitut Isumakkut Kanuittailigiamut ikajuttaugutet asingitigut inositsiagittogiamut paitsigutet
piusiujut ammalu ilauttisijut ilinnianimmik, pilukâsimajut maligatsangit, ammalu ilaget sugusellu ikajuttau -
gutingit. Ikajuttigennik ilonnaini tamakkunani ikajuttaugutet pilukattailinimmik sakKititsijut ikajugiamut
ulinnaigutet taikkununga attutausagaittunut ammalu ilingajut ikajuttaunitsanginnut uKilliumiKullugit
ulugianattumeningit imminiagiamut. Ilonnatik, tamakkua ikajuttaugutet ilauttisivut unuttunik adjigengi -
tunik ikajutsijinik nunalinnit avittusimajunut tikillugit suliaKapvinut, ilauttisillutik Isumakkut Kanuittailitit -
sigiamut ikajuttaugutinik kamajinik ammalu ikajusonik ilinniavini, katimmavinni ammalu nunalet
katutjiKatigenginni, ilinniasimajunik ilisimatsiajunik inositsiagittotitsigasuannimi suliaKapvini ammalu inuit
ikajuttauvinginni. Tâkkua ilonnatik suliaKapvet tukisiappata suliagigialiminik pitjutigillugu imminiat -
tailititsigiamut ammalu ilinniatitautsiasimagutik, sakKititsigunnaKugut pitsatunimmik nunalivut pilukattau -
Kunnagit ikajutsilugillu.

Atuttaunitsanga uKumaitsajunik Kaujimattisiutik ammalu ilikKusittigut Kanuittailinik kamagijauKattajut
ikajutsijinut pimmagiuvuk allatausimajuk adjigengituni ammalu ikajutsivuk piusiumiKullugit sunait
ikajuttaugutet atuKattajangit Inuit takulautsimaKattangitut uKausittinik ilikKusittinillu ilingajutsait
ikajuttaugutinut pitâgiKattajattinut. UKausiKagiaKagivugut ilauttitaungitunik uKumaittunik ikajuttau gu -
tinginnik iluani Inuit Nunangat, sollu atuinnaugialinnik ânniasiuttauvinik suliaKapvinik, kamagiamut
isumallutunik Kanimmasilinnik ammalu atulukattausonik atulukaKattajunut.

Atullugu NISPS, ITK kamaniattuk sivullipautijaugialinnik suliaKaKatiKallutik avittusimajunik kamatsiagiamut
atuttaugatsanik ilingaluajunik Inuit Isumakkut inositsiagittogiamut ikajuttaugutinginnik ikajuttinillu, ikajul -
lugit ilinniatillugit piunippaujunik atugiamut imminiattailigiamut ammalu ilauKataunitsangit nunalet-tunga -
vingit suliaKattinut, ammalu ikajutsilugit ilingaluajut Inunnut sungiutilukaKattajunik ânniasiuvet nunalinni.

Ilanga angijummagik uKumaittuk ilinniatitsigiamut ammalu atullutik Isumakkut inositsiagittotitsigiamut
ikajuttaugutinik, ammalu inuit ikajuttaugutinginni ammalu inositsiagittotitsigiamut ikajuttaugutinik
ilonnâgut, atugunnaKut immigut suliaKattinik saipatsailutikk inuit ilauKattaniammat saipatsataullutik
ilaungimagittilugit ilagengit mmalu nunalimmiut. Pimmagiuvuk Inuit sulialet imminiattailititsigiamut
ammalu isumakkut inositsiagittotitsigiamut ilauttisillutik ilagenik nunalinnilu pilukakKunagit ammalu
saipatsalugit, ammalu ilinniatitausimallutik ilisimagialinginnik atugiamut suliatsamini, ilauttisituinalugatik
ilagenik, nunalinnik ammalu ilikKusinut allatausimajutigut. Tamanna ilauttisivuk Kinijagiamik isumakkut



inositsiagittotitsigiamut suliaKattinik ilisimajunik ilaget ikajuttaunitsangit nunalet ilauKatautillugit, ammalu
Kaujimatsiajunik Inuit ilikKusinginnik, ammalu/ubvalu ilinniasiasimajunik.

kiggatuttet ITK Alianait Inuit Isumakkut Kanuittailititsigiamut UKautjigiajingit katimajet pitaKattisivut
atuttaugatsanik piusiumititsiKullugit isumakkut inositsiagittogiamut ammalu Kanuittailinitsangit akungani
Inuit, piusiumitiKullugillu atugiamut Inuit isumakkut inositsiagittogiamut ikajotinik ikajutsiutinillu. ITK
pivallianiattuk tamatsuminga suliaKalluni ilauttisilluni avittusimajunik sakKititsigiamut suliaKaKatigen -
nisangit Inuit uKâlapvisangit inuktut (Inuit uKausituKanga) ilonnaini avittusimajuni, atullutik Kaujimat -
tisigiamik ammalu KaujimajaujutuKanik atuKatigegiamut piunippaujunik atuttaugatsanik imminiattaili -
giamut, ilauKataunitsangit ammalu ilauKataujut Kaujisasimaningit, ikajutsilugu imminiannimik ilauKataujut
ilinniatitsigiamut suliaKapvet Inuit avittusimajunginni.

     4.1. kamagitsialugit pitaKanitsangit Inuit isumakkut inositsiagittogasuannimik ikajuttaugutinik 
              ikajutsijinillu, piluattumik ikajuttaugutinik ilingaluajunik inositsiagittotitsigasuannimut 
              pivalliagutinik, imminiattailigiamut, ammalu ilauKataujunik ulugianattumejunut imminiagiamik 
              ubvalu imminiagasuasimajunik.
     4.2. kamagitsialugit ilinnianitsangit ilinnialutillu piunippaujunik atuttaugatsanik 
              imminiattailigiamut ammalu ilauttitautillugit nunalet ammalu tamakkuninga suliaKattet.
     4.3. kamagitsialugit pitaKanitsangit Inuit piluattumik ikajuttauvinik nunalinni.
     4.4. kamagitsialugit pitaKanitsangit Inuit piluattumik isumakkut inositsiagittogiamut 
              ammalu Kanuittailigiamut ikajuttaugutet ilauKataujunut maligatsatigut.

ITK pigialingit

•   IlauKatautillugut Alianait Inuit Isumakkjut Kanuittailinitsanginnik UKautjigiajet katimajet 
     sakKititsigiamut pannaigutimmik piusiumikKulugit Inuit Kanuittailinitsangit isumakkut 
     Kanuittailinitsanginnut ikajuttaugutinik.
•   SakKititsilutik suliaKaKatigenitsangit Inuit uKâlapvisangit atuinnautillugit Inuktut ilonnaini 
     avittusimajuni, suliaKautellu piusiumititsigajattut suliaKaKatigennikut ikajutsiutet.
•   Tigumiallutik Kaujimautinik ammalu KaujimajaujutuKanik atuKatigenitsangit ilonnatik Inuit 
     avittusimajunginni ikajutsilutik ilinniatitsiluitk piunippaujunik atuttaugatsanik 
     imminiattailititsigiamut, ilauKataullutik ammalu ilauKataujut Kaujisasimajanginnik.
•   Kanuttotitsisiammagillutik ammalu, pigunnasigutik, aulatsiKattalutik, ilinniatillugit ilinniajut 
     atugatsanginnik ulinnaisigiamut imminiagiamut ilauKataujunut ammalu isumakkut 
     inositsiagittogiamut atuttaugatsanik (sollu Ilingajut Imminiattailititsigiamut Ilisimajaugialet 
     Ilinnialugit ammalu Isumakkut Inositsiagittotitsigiamut Ilisimajaugialet), ammalu kamagiKattalugit 
     Inuit ilinniatitaujut akungani sitamani avittusimajuni ammalu inuit inilet siKingani Canadaup 
     sakKititsigiamut pitsatunippânik ilinniasimajunik suliaKattinik.
•   kamagitsialugit ilonnatik isumakkut inositsiagittotitsigiamut, ammalu inositsiagittotitsigiamut 
     ammalu inunnik ikajuttet suliaKattet pitaKagialet ubvalu ilinniasimallutik ilisimajaugialinnik 
     ilauttitaunitsangit ilaget nunalellu saipatsatautillugit ammalu pilukattailiutinik, 
     saipatsaituinnalunnagit atautsikâllugit.



Sivullipautijaugialik 5: Ânniasiullugit Sittutitausimangitut UKumaitsajut kitsajullu

UKumaitsanikkut asiujisimanik akungani Inuit pigiasisimavuk siagunit uKumaitsanik pisimasonguvuk
kinguvâgenit ilanginni ilageni, sakKititsiniadluni kajusijumik kitsanimmik ânniagutigidlugulu ullumimunut.
UKumaitsanik asiujisimanikkut imminiannimit asinginnilu ulugianattunit ilautitsisonguvuk tamatsumunga
uKumaitsanimmut. Ikittunik KaujisattuKasimavuk ilauKatausimajunit ikajugunnatut tamatsuminga kitsa -
nimmik ubvalu papvisâttausimajunik ilonnaini attutauniujuni. Ikittunik ikajuttaugutiKagivuk kamagiamut
attutausimajunik asiujinimmut, ammalu ingiggainatunik ulugianattunik imminiagiamut ilingagunnatunik.
Unuttut ilaget piggagasuavut Kângiutititsigiamik siagunit asiujisimanimmut allât KaujiKattagaluallutik
nutânik uKumaitsautiinik ammalu ingiggainatunik kitsautinik.

IlikKusinut ilingajut ikajuttaugutet ammalu kamautiugajattut âkKitaugiaKavut kamagiamut sittutitausi -
mangitunik uKumaitsautinik kitsautinillu, ilautillugit attutauniusimajut siagunit uKumaitsanimmut ilingajut
inuttâgiasitainnatillugu ammalu tuavittumik inuit asianguvallianinginni.

Atullugu NISPS, ITK inunnik ilinniatitsilâttuk pitjutigillugit piusiusimajut uKumaitsanikkut nunalittini ammalu
naluliumautaujut inunni ammalu ilikKuset pivalliatauninginni inuKutittini. ÂkKisuilâkKugut atuttaugatsanik
ikajutsijunik nunalinni kamagiamut ilingajunik imminiagiamut, tugâgutiKallutik ikilliumikKulugit ulugia -
nattut imminiagiamut sakKiKattajut sakKijânginnatuni imminiannimi.

     5.1. kamagillugit ullumiulittuk ammalu ingiggainatut attutaugutet siagunit ammalu ilonnatik 
              uKumaitsautet.
     5.2. ÂkKisillutik Inuit-piluattumik ilauKataujut Kaujisimajanginnik ammalu atuttaugatsanik.
     5.3. PitaKattilugit Inuit-piluattumik ilauKataunitsangit ammalu atuttaugatsanik mamisagiamut 
              kitsanimmik asiujisimanimmut, ilauttitautillugu imminiannik.
     5.4. Kaujisannik ilauttitautillugu uKilliumititsigiamut imminiannimut ilingajunik takkutsaujuni 
              imminiannimut ammalu ikajugunnatut sakkititsigiamut piunippaujunik atuttaugatsanik 
              tagvainak kamasongugiamut imminiajuKappat Inuit nunalinginni.
     5.5. PitaKattisillutik ikajuttaugutinik sivullipâmik kamagiamut nunalinni attutausimagajattunik 
              takunnagiamut sivungani imminiasimajunik ammalu imminiagasuasimajunik.

ITK pigialingit

•   Ilinniatitsilutik piusiusimajunik uKumaitsanimmut nunagijattini ammalu uKumailutauKattajunik 
     inuit atausiulingatillugit, inogusingit, ilinniagialingingit, suliatsait ammalu imminiannik.
•   SakKititsilutik atuttaugatsanik maligatsanginnik nunalet kamagiamut imminiajunik, ilautillugu 
     suliatsangit inuit unikkausiliuttet, tugâgutiKallutik ikilliumititsigiamut takunnasimanimmut 
     attutauniuKattajunik.
•   SakKititsilutik unikkausiliuttett maligialinginnik Kaujimattisigiamut pitjutigillugit Inuit, piluattumik 
     Kaujititsilippata ilingajunik imminiannimut, Kaujisallutik inuligijinnik unikkausiliuttinik 
     siammatitsigiamut tamatsuminga Kaujijaugialimmik.

     6.1. Ilillugit Inuit KaujimajatuKangit pijaugiaKalittilugit tigumiattaujunut piggagasuannimut 
              imminiattailititsinimmulu.
     6.2. Piusiumitillugit anginitsanik inuit KaujimakKulugit pitjutigillugu imminiannik Inuit 
              allatausimaningini ammalu uKilliumititsigiamut kangusautinginnik.
     6.3. Kimiggulugit atuttausiagatsait ilingajut KaujimajatuKanut ammalu piunippaujumik atugatsait 
              imminiattailititsigiamut.
     6.4. SakKititsilutik Inuit-sivukkatanitsangit sulijumik allasimajunik katimautitsait ilagiallugit 
              KaujimajaujutuKait imminiattailititsigiamut.
     6.5. Pitâllutik siammatillugillu sulijut allatausimajut ilingajut ullumimunut kititsisimanimmut 
              ilingajunik imminiannimut ammalu imminiagasuasimajuit Inuit.

ITK pigialingit

•   Ikajullugit Inuit avittusimajuni sakKititsigiamut avittusimajuni imminiattailigiamut pannaigutingit.
•   AtuKatigellutik piunippaujunik atuttausiagatsanillu ilonnaini avittusimajuni Kagitaujattigut 
     KaujimajaujutuKanik-atuKatigegiamut atuttaugatsait.
•   PiuliukKalugit Kaujimattitautillugillu Inuit-piluattumik allatausimajunik ilingajunik imminiannimut 
     ammalu imminiagasuasimajunut.
•   Ikajutsijet sakKijânginnaniattunik kenaujanik ilingajunik pittailigiamut pivalliainiujuni.
•   IlauKataullutik kenaujaliugiamut sakKinitsangit kenaujait imminiattailititsigiamut suliatsanut, 
     suliatsait ammalu sunait sakKititaumajut.
•   SakKititsilutik ammalu/ubvalu ilikKusitigut sungiutisallugit pigumajaujut atuttaugatsait 
     tigumiagiamut piggagasuannimik imminiattailititsigiamullu.
•   Sivulillugit sakKititauningit Kaujisagiamut katimautitsait kamagiamut KaujimajaujutuKanik sakKijângitunik
     imminiattailititsigiamut, ammalu ilinganiattunik Inuit-piluattumikk Kaujisagiamut atugatsanginnik.
•   SakKititsilutik Kimiggugiamut atugatsanik suliaKautinik atausingutillugit Kimiggunitsait ilillugit 
     sakKijâgettunut suliatsaujunut.

Sivullipautijaugialik 6: AtuttauliaKitillugit Inuit KaujimajatuKangit ilingajut
Piggagasuannimut ammalu Imminiannimut
Inuit KaujimajatuKangit atuttaugunnatut pitsatunigijaullutik tigumiagiamut piggagasuannimik ammalu
ilagiagutiujut imminiattailititsigiamut. Kaujimavugut piggagasuannet ikajugiamut nunagijattini ilangani
atugunnaKattangitut aulataunginamik inunnut KaujimajatuKalinnut ilisimatsiajunullu. Inuit avittusimajungit,
nunalet ammalu nunalinni katutjiKatiget sivuligiaKavut pivallianiujunik ammalu atuttauliaKigatsanik ilingaluajunik
imminiattailititsigiamut sakKititausimajunik kamatsiagiamut tamakkua pitsianitsanginnut.

Atullugu NISPS, ITK uKilliumititsigajattuk ilingajunik imminiannimut iluani Inuit Nunangat atullutik inulimât ikajut -
tinginnik ammalu ilinnianimmik. Taimainiagutta ikajuttiKagiaKavugut iluani Inuit avittusimajunginni Kimiggugiamut
piujunik imminiattailigiamut atuttaugatsanik, ammalu kamagiKattalugit Inuit-sivuk katan nisanginnut Kaujisannet
pitjutigillugu imminiannik tukisiagiamut imminiattailititsigiamik. Inuit-sivukkatan nisangit Kaujisannimut
sivullipautijaugiaKavut siammatitsigiamut sulijunik allatausimajunik ilingajut Inuit avittusimjunginnut
uKausittalet ullumimunut kititausimajunik imminiannimut ammalu imminiattailigasuanitsangit Inuit.

ITK kamagiaKavuk katitsuinitsangit Inuit KaujimajatuKanginnik piggagasuannimut ammalu imminiat tailititsigiamut
atullutik atuttaugatsanik ikajutsigiangit Inuit avittusimajungit imminiattailititsigiamut pannaigutingit, ikajullugit
avittusimajut Kimiggugiamut, atuKatigellutik piunippaujunik atuttaugatsanik ilonnaini avittusimajuni,
kenaujaliuKattalutillu ikajutsiutitsanik avittusimajuni ammalu nunaliujuni imminiattailiutitsanik atuttaugatsanik
sakKititausimajunillu. ITK sivuliniagivuk sakKititsigiamut Kaujisannimut katimautitsanik uKausilinnik
sakKijângitunik KaujimajaujutuKanik pitjutigillugu imminiattailinitsak.



6. Kimiggunik

ITK KimigguKattaniattuk pivallianittinik pitsiagiamut tugâgutinik ulinnaisimajattinik iluani NISPS maggoni
jârenni ilagiagutiusimajut. Kimiggunik uKumaittoKattaniattuk atunit sivullipautijaugialinni, tamâginnik
Kimiggugiamut sivuppiagiamut ilingajut sivullipautijaugialinnut, ammalu kamagillugit sakKijângitut
tukisimausittini kamagigasuajattinilu. NISPS takunnavuk Kimiggunimmik piusiulluni kajusimainnaniattuk
ilagiaKattalugit Inuit KaujimajatuKangit imminiattailititsigiamut, sivuppiatitsigiamut piujunik atuttaugatsanik,
ammalu pigunnatillugit nunalet ammalu avittusimajut ilinniagiamik atunit akunniminit. Kimiggunimmi,
ilonnatik asingititut Kaujisannimi pivalliajuni ilingajunik inosiKatsiagiamut, piggagasuanniujut sivulit -
taugiaKavut Inunnut, sivulittaulutik Inuit KaujimajatuKangitigut ammalu illigijanginnut.

Kimiggutaunitsanga NISPS ilonnâgut allatausimajuni kamaluaniattut atuttauliaKinitsanganut. Ilanga 
ITK kamagiluaniattanga atuttauliaKititsinimmut suliatsak pijagettaunitsanga Kimiggugiamut pannaigutik
NISPS-imi, ulinnailugit malunnautet ammalu sakKisimajut atunit pijaugialinni allatausimajuni, piusiuniattulu
tigulagiamut sunanik allasimajunik atuttaunginnaniattunik.

7. Nâjinik
Kummuasimajut kititangit imminiannimut akungani Inuit kiujaukKujijut pijaukKujaujutigut. Una inulimât
inositsiagittonitsanginnut uKumailutak kajusimasimajut jârigiallatânut, Kujanâtuinnalunnagut nukKangat -
titausonguninga. AsiujisimalikKugut hontagiallatânik inunnik imminiannimut ammalu atunit asiujisimaniujut
ikilliumititsivut inuKutittinik. Inosuttutinni, tatigijavut asiukKunagit inogusigijavut, asiujisimalikKugut
kavamani sivukkatattinik, omajunniatinik ammalu ilinniatitsijinik; asiujisimavugut atâtatsianik, anânaujunik,
atâtanik, ammalu nukagenik, atsanik akkanillu; asiujisimavugut ikajutsijinik uKausittinik ilikKusittinillu;
ânniasiutinik, paitsijinik, ikKatuijinik, ammalu ilonnainik itsagatsanik sivunitsatini kinguvâtsanik inuKutittini.
Atullugu NISPS, katitsutaumajunik kamagiaKavugut pivitsaKallutalu ikilliumititsigiamik asiujiniuKattajunik
ammalu ilutsitâllugu KaujimausituKavut, Kaujisimajavut ammalu Kaujisannikut imminiannimik pijaugia -
Kalittilugit sakKiKattajut suliliaKidlutik kititangit imminiannimut akungani Inuit adjiutillugit ubvalu
ikinnisauttilugit kititanginni Canadami ilonnâgut.

SakKititaunitsangit Inuit kenaujaliugutitsangit piusiumikKulugit ilingajut inositsiagittogasuannimut ammalu
KanuittailiKullugit Inuit ammalu uKumaittovuk pitsiagasuannikut ikKaumallugit Canadami. Unuluadlatut
ilaget kajusimavut takunnadlutik uKumaitsanimmik ilingaliaKiKattatillugu imminiannimut ulugianattunut,
tamannalu sakKijâsimavuk taimanganit Canada inuttâgiasilaummanit Inuit Nunangat ammalu ilaget
nottitauKattatillugit nunaliujunut. Saipatsataunningit sakKisimavut taimangasuanit ammalu ilonnâgut
uKumaitsanik uKumaittosimavuk allasimajuni, akulailuadlatumik, inuit pitâgunnaKattangimmata pigumajaminik.

kamagiaKavugut pivitsaKallutalu siKumigianga piusiujuk uKumaitsanimmi. Ilonnatik kamausiugasuajut
imminiattailititsigasuannimut allataumajut NISPS iluani uKautiKavut pitjutaujunik atuttausonik sakKititsijut
ulugianattunik imminiannimut inuKutittini.

Kaumajutsiak piggagasuannimi sakKititsivuk inuKutivut Kaumatsianianninginnik tagvani uKumaittuni
kâpitallini akuninut siagunit piusittini. PitsiasimalikKugut Ukiuttatuttini avatinginni jârigiallatânut ikajut -
tigennikut, sungiutisannikut, ammalu ilisimannikut. Atullugu NISPS, tigusilikKugut tamakkuninga pitsa -
tujunik sakKititsililluta KaujimajatuKattinik pitjutigillugit summat inuKutivut tuKuKattamangâta
imminiannikut iluani Inuit-piluattumik pijaukKujanginni. AtuttauliaKinitsanga NISPS pijaukKujangit
kiujaumavut Canadamut suliagijaugialet sittutitsilutik akuninut tamakkuninga uKumaittunik. SakKijângin -
nanitsangit Inuit ilikKusingit, inulimât, ammalu piusingit inogiamut tamatsuminga tatiKavut.

